
Zotit Besnik Sirdari, kétu allias Bestar Kalari,

atij q€ nuk mé dhuroi njé€ ¢ek, por njé bankeé.
Pikérisht Bankén e Kursimeve. Jané depozitat

e saj q€ mé cuan tek Arkipelagu i mistershém,

té cilin ende sot né shumé vende t&é botés

ia fshehin géllimisht syrit t€ njerézimit.

Shpreh mirénjohje t&€ paharrueshme pér bamirésin.
Por edhe ndjesén g€, ndonése i ndryshova emrat

e depozituesve dhe até t€ qytetit,

kontrata ligjore ma béri t€ pamundur t€ ruaja
anonimatin e bankés dhe sidomos t&é Dhuruesit.
Mos ndoshta vetg jeta késhtu e sjell heré-heré? Né

rastin tim, duke pasur té€ drejté, ndihem prapé fajtor.

Autori






Lajmi

1. T gjithé e marrin me mend, por pak e kané
provuar t€ njoftohen nga larg: “Pér fat t€ keq, néna juaj
po dergjet né€ shtratin e vdekjes.” Prindérit e Bestar
Kalarit nuk jetonin prej kohésh, ndérsa kété lajm e mori
pér qytetin ku kishte lindur e jetonte. Nuk ia than€ me
fjalé. Mjaftuan shenjat e paravendosura: Lavidani yt
€sht€ né grahmat e fundit, sé€ shpejti mund ta 1€shojé
shpirti.

Informata 1 erdhi nga supervizori i pagabueshém,
Instituti Ndérkombétar Spiritus. Por me kushtin detyrues
té profesionit té tij, lajmin nuk duhej kurrsesi t’ua bénte
té ditur bashkéqytetaréve.

Ta mbante téré kobin i vetém, i dukej nj€lloj sikur
baticén e detit, q€ ndodhej rreth katér kilometra tutje
Lavidanit, ta mbyllje né njé shishe. E pérballonte
gastarja dot?

“Uff, uff!”, shfrynte heré pas here, thua se do t&
pélciste nga trysnia.



2. Ishte hera e dyté q¢ brenda asaj jave i béhej e njéjta
pyetje: “Cfaré aromash duhet t€ mbajé njé burré gjaté
udhétimit pér né€ botén e pértejme?” Pas lajmit, cuditérisht,
tani po i ting€llonte edhe ndryshe: Cfaré aromash duhet
t& mbajé njé qytet, kur éshté duke i dal€ shpirti?

Pyetja i vinte nga Jorida, me t& cilén Bestar Kalari
bashkéjetonte prej vitesh. Ishte nervoz dhe férkoi duart, si
t€ donte t€ rrézonte ca grimca t€ mistershme nga poret ¢
1€kurés. Cfaré t’i thoshte se duhej t&€ mbante burri, erén e
barutit apo t€ parfumit?! N€ pérgjigjen e méparshme kishte
pérmendur aromén ¢ vet dhe até t€ tokés, tani pérmendi
aromén e ujit dhe t€ ajrit. Tjetér, tjetér, e nxiti ajo. Por
Bestari e la me aq dhe Jorida mbeti pérséri e pakénaqur.

Nga dhjeté aromat shogéruese, té paktén késhtu flitej
né qytet, deri atéher€ burri kishte pérmendur vetém
katér. Me kété rit€ém, sikur me grep t’ia nxirrte fjalét,
asaj do t’i duhej t€ priste edhe nénté dit€. Por si¢ do ta
déshmonin ngjarjet, nuk do t’i majftonin as nénté mua;.

Me até cehre qé€ i kishte réné, Jorida ishte e sigurt
se ai po 1 fshihte digka. Ruajtja e sekretit, si detyrim
1 rrepté né kodin e punés sé tij, ishte e zakonshme né
marrédhéniet e ciftit. Por dridhja e pavullnetshme e
duarve dhe sidomos ¢artja me tepri e fytyrés, thua se
eshtrat qé€ 1 jepnin formén e njohur tashmé t’1 kishte té
thyera, sipas pérvojés s€ saj ishin t€ pazakonta.

Ajo kishte vérejtur prej koh&sh njéfaré tjetérsimi te
Bestari, heré njé ndrydhje t€ zymt€, heré njé trazim té
shprehur alarmi. S’kam gj€, ashtu t€ duket ty, pse mé
véshtron sikur t€ isha kavje laboratori, nxehej shpejt
ai. Ky géndrim 1 zgjatur, n€ mos e kishte getésuar, e
kishte ndihmuar gruan qé t’i pérshtatej gjendjes sé€ re.

Pa e kuptuar, n€ vend té€ ndryshonte Bestari, ishte ajo
qé kishte ndryshuar, sepse ndrydhja a trazimi u béné té
pranueshém né syté e saj.

Por aq t& shfytyruar, kur dukej se ai burré as
pér sé gjalli nuk mund t’i mbante aromat qé kishte
pérmendur, até té tokés, t€ ujit e t& ajrit, madje as
erén e papérséritshme té ferremoneve té tij, kurré s’e
kishte par€. Veté ishte e kénaqur me punén g€ bénte né
radion lokale, proné e kompanisé mediatike té té atit.
Kurse Bestarin, megjithése e paguanin mir€, nuk do té
kishte dashur ta shihte né até institucion té mistershém,
aq 1 preré dhe i paméshirshém né ekzaminimet e tij.
Daléngadalé Joridén po e kaplonin dyshimet.

Cfaré kishte ndodhur? C’kumte kishin mbérritur nga
Instituti Ndérkombétar Spiritus né filialin e Lavidanit,
qé€ drejtohej nga partneri i saj? Mos reflektonte gjendja
e Bestarit informacionet e reja?

Pér heré t& paré i lejoi vetes t€ besonte se, késaj
radhe, lajmi i keq kishte t€ bénte me qytetin e tyre. Dhe
intuita nuk po e gabonte.

3. Prej njé copé here ai ishte zhvendosur prané
dritares, thua se pér takimin g€ i kishte kérkuar kryetarit
té bashkis€, nuk do ta njoftonin me telefon por me
korrier. Nése nuk ishte pishman g€ kérkesén e kishte
cilésuar urgjente, tashmé po ndihej i penduar gé, né
castin kur kishte dekodifikuar kumtin né€ ekranin e
kompjuterit, e kishte humbur vetékontrollin dhe kishte
béré njé gafé publike.

Pikérisht kjo marrézi, si¢ mund té ishte cilésuar nga
kryepari i qytetit, kishte krijuar keqkuptim dhe vonesé

té qéllimshme pér ta pritur. Ahaa, kishte shkrofétitur i
xhindosur Aleksandér Markajani, dashka té€ shpjegohet
e t€ kérkoj€ ndjesé, t’1 béjé bisht ligjit me até statusin e
tij t€ dyfishté, q€ as djalli s’e merr vesh! Ahaa, dashka té
lajé mut me shurré!..

Jorida iu afrua, déshironte t’ia hidhte duart né supe
pér ta kthyer nga vetja, por vet€ém e rroku nga mesi
dhe mbéshteti kokén midis shpatullave té tij. N& pritje
té takimit ai mbante ende kostumin, me té cilin kishte
vajtur né zyré né méngjes. Pa ndonjé shpresé se do té
merrte pérgjigje, vetém sa pér ta ndryshuar atmosferén,
ajo foli vagullt:

“Po e pesta, cila €shté e pesta, Bestar?”

“Aroma e dashuris€ njerézore”, nuk ngurroi ai.

Jorida nuk e ¢oi mé tej. Veté i dinte me emér t€ dhjeté
aromat dhe Atalanta, motra e madhe qé ia kishte mésuar,
e kishte késhilluar g€ tashmé ta provokonte partnerin pér
t’1 dégjuar nga goja e tij. (“ME miré se njeriu qé i thuhen,
1 dégjon veté ai qé i thot€.”) Sidomos aromén e nénté dhe
patjetér t& dhjetén, shkallaren ku donte t€ arrinte Jorida
Cara. Mirépo casti iu duk krejt i papérshtatshém dhe, kur
pa se ai nisi t€ kruhej prapa kokés, bashkoi aty edhe dorén
e saj. Pastaj, duke e zbutur zérin sa mundi, i kujtoi se ishte
njé dité e ngarkuar pér takimin, t€ nes€érmen qyteti kishte
festé dhe kryebashkiaku Markajani ndoshta po shkruante
fjalimin pér até pérvjetor. Né festé nuk do t€ mungojmé
as ne, tha ai, por deri atéheré na ndajné njézet e katér or¢.

Pa kaluar pesé minuta i ra zilja e celularit. Me gjasé,
zoti Markajani do ta priste.

4. Me zakonin e ngulitur, pér shkak té natyrés
gé kishte puna e tij, Jorida u térhoq vetiu pér t€ mos

dégjuar z€rin e sekretares matané. Por derén e verandé€s
e la hapur. Teksa Bestari fliste, ajo shihte né oborr tre
kalamaj. M€ i vogli ishte ulur né shilarése, ndérsa njé cun
e njé gocé, mbéshtetur n€ shtyllat e shilaréses, sikur po
bisedonin digka me t€ voglin, qé kishte mbathur sandale
té bardha dhe dukej se, me té zbritur nga ndenjésja, do
t’ia mbathte me vrap né rrugé.

Me gjithé€ vitet qé kishin shkuar dhe déshirén therése
pér t'u béré néné, Jorida Cara nuk kishte fémijé me
Bestarin. Ato figurina plastike i kishin sjellé né oborr
fémijét e s€ motrés. Vinin me t€ €émén te tezja e tyre dhe
donin t€ argétoheshin. Madje tashmé, pér té ngjaré sa mé
té vérteté, edhe 1 kishin veshur sipas shémbélltyrave qé
pérfagésonin. Vajza thirrej me emrin e personazhes s€ njé
pérralle t€ njohur, ¢uni t€ njé loje kompjuterike, ndérsa
mé i vogli pérfagésonte camarrokun e njé filmi vizatimor.
E pérfshir€ nga trazimet e forta g€ i ngjallnin ato forma
té brishta njerézore, Jorida pér pak sa nuk i thirri né emér
vogélushit, si¢ bénte heré-heré kur ndodhej vetém. Vegse
jo me emrin e filmit g€ kishte zgjedhur nipi i saj, por me
até q¢ kishte zgjedhur veté. Pér t€ mos e acaruar mé tepér
Bestarin, kur pa se po mbyllte telefonin, i vajti prané.
Pastaj iu drejtua me té njéjtin kujdes:

“Uné nuk té pyes pér motivin. Por si t€ vajti dora te
pistoleta dhe shtive me plumb?”

“Nuk e di”, tha ai. “Dhénté Zoti t€ sqarohem me
veten, para se me Markajanin.”

“Por edhe me kryeparin”, ngulmoi ajo. “Kokécarjet
me pushtetin e b&jné uthull humorin.”

Kur po dilte nga shtépia, Bestari u kujtua se njéfaré
kegkuptimi sapo kishte shfaqur edhe Jorida. Sipas saj,

kaq ishte e gjitha, po shkonte te kryepari i qytetit pér té
sqaruar njé ngutje nga ana e tij, nj¢ incident té rastit qé
kishte ndodhur né seliné e filialit. Dhe kagq.

Por tekefundit nuk ishte pak q& duke shfaqur
pendesé, té ulje kokén pérpara atij zotérie autoritar.
Né Lavidan askush nuk mund ta mohonte se, me té
dégjuar emrin e Aleksandér Markajanit, shumékujt i
vinte t€ ngrihej mé kémbé vetiu, si t&€ mos ishte fjala
pér Aleksandrin dorac, njé burré qé nuk peshonte mé
tepér se gjashté€dhjeté kile, por pér sundimtarin historik
qé kishte krijuar né qytet traditén e geverisjes. Ai ishte
né fillim t€ mandatit t&€ dyté, por me gjith€ shtréngimet
qé€ po sillte kriza europiane, né€se nuk ndryshonte ligji
pér mandatet, populli i Lavidanit do t’ia jepte edhe t&
tretin.

Rrugés Bestar Kalari i rimendoi té gjitha. E peshoi
edhe njé heré médyshjen nése ishte dashur t€ ndiqte
linjén e prefektit apo té kryetarit t€ bashkis€. Po té kishte
ndjekur t€ parén, lajmi i kobshém do té mbérrinte shpejt
né geverin€ gendrore, pastaj shpejt edhe né media, sepse
¢faré hyn né veshin e ministrave, nuk mbetet pa dalé
nga goja e gazetaréve. Lavidani vértet po I€kundej nga
themelet, por kishte t€ drejté ai t€ bénte aq alarm sa, pér
hir t& nj€ qyteti, té tronditej téré shteti?!

Bestari nuk e dinte si vepronin kolegét e tij népér
boté né raste t€ ngjashme, e merrnin apo nuk ¢ merrnin
parasysh gjykimin moral. Nuk e dinte madje as nése
vézhgohej nga Instituti Ndérkombétar pér shkeljet qé
mund té bénte si drejtor filiali, as ¢faré ndéshkimi e
priste dhe nga kush pérgjohej. (Dyshimi kishte réné né
fillim deri te partnerja e tij.) Dinte vetém se né punén qé

bénte, informacioni klasifikohej gjithmoné Top Sekret.
Dhe né Shqipéri ai ishte kasaforta e kétij sekreti.

Prandaj, midis prefektit dhe kryetarit t€ bashkisé,
u bind se kishte anuar nga krahu mé i arsyeshém.
Zoti prefekt ishte népunés i eméruar, i ardhur aty prej
diku gjetké, ndérsa Aleksandri pérvegse 1 zgjedhur
drejtpérdrejt nga qytetarét, ishte brez pas brezi vendali.
Moralisht, mé shumé se kushdo tjetér, ai kishte t& drejté
té dinte se ¢faré po ndodhte me Lavidanin e tij.

Por sa ia lejonte Bestarit kushtetuta e profesionit?
Shkurt, sa i hapur do té ishte né kété takim, c¢faré do
té thoshte dhe cfaré nuk do ta nxirrte nga goja, sikur
pérmbys té kthehej qyteti?

5. Ekzistenca e Institutit Ndérkombétar Spiritus
tashmé njihej né t€ katér anét e rruzullit, por gendra
administrative nuk dihej ku ndodhej. Ashtu si filialet e
vendeve t€ tjera, edhe dega shqiptare kishte vartési té
drejtpérdrejt€ prej saj. Nuk kuptohej me siguri pérse
gendra, né vend t& Tiranés, kishte zgjedhur Lavidanin
pér filialin. Thuhej vetém se, né bazé té statistikave
zyrtare, né€ kryeqytet vepronin 4873 shoqata dhe
institute t€ ndryshme, ¢ka krijonte gjasa pér ndérhyrje té
vetédijshme ose t& pavetédijshme n€ punén e njéri-tjetrit.

Sa pér seliné e filialit, ajo ishte e dukshme pér gjithé
lavidanét. Ndodhej né t€ njéjtén godiné me Bankén
e Kursimeve, diku né shétitoren kryesore qé zgjatej
ndané lumit. Pérve¢ emértesés sé ploté Filiali i Institutit
Ndérkombétar Spiritus, né tabelén e pranisé shénohej
edhe shkurtesa FINS. Por si njéra, si tjetra pér lavidanét
gjithnjé kishin mbetur enigmé. Mund té jet€ ndonjé

masoneri mé legale se e masonéve, hamendésonin disa,
mirépo pretendimin e kané t€ njéjté, sepse edhe kéta
duan t€ veprojné pa u dukur.

Sapo dilnin nga zyra, me pérjashtim t€ drejtorit
Kalari, népunésit e tjeré filialisté mbanin maské né
gojé. Kjo ishte shenjé se nuk donin té komunikonin me
askénd, megjithése provokoheshin réndé nganjéheré.
Kur arrinin né€ shtépi, edhe pse e kishin béré né filial
dezinfektimin e sigurisé, flitej se detyrimisht hynin né
dush dhe pérdornin njé solucion t€ dyt€, pasi besohej se
késhtu do té ¢liroheshin pérfundimisht prej ¢do grimce
informacioni qé€ u kishte mbetur, si dhe nga tundimi pér
t’1 biseduar me familjarét punét e zyrés.

Né té vérteté, népunésit dinin shumé mé pak se drejtori
1 tyre. Bashké me programin e posacém kompjuterik,
vetém Bestari zot€ronte kodin pér shqyrtimin e t€ dhénave
dhe nxjerrjen e rezultateve. Por pér veté institutin kéto
nuk pérbénin pérfundime, ishin thjesht disa premisa. N¢&
gendrén ndérkombétare, ashtu si t€ dhénat qé vinin nga
e gjithé bota, treguesit e Lavidanit i nénshtroheshin njé
pérpunimi tjetér sekret, népérmjet programeve shumé mé
té sofistikuara dhe krejt t€ panjohura pér Bestarin. Prandaj,
né krahasim me shefat ¢ médhenj, si shef i vogél ai nuk
mund t€ konkludonte pérfundimisht pér asnjé qytet.

Statusin e tyre e shihte né monitor vetém pasi té
ishte pércaktuar nga gendra. Né harta t€ ndryshme
virtuale shfageshin qytetet e kategorizuara sipas numrit
té banoréve, pasi kishte t€ tjera kritere pér vendet me
popuj shumémilionésh, té tjera pér popujt mé t& vegjél.

Tri ishin ngjyrat e pikave t€ ndezura né ekran. E
gjelbra shénonte gqytetet € ende kishin shpirt t€ begaté;

e kugja ato g€ e kishin humbur shpirtin e vet; ndérsa
e verdha paralajméronte status té ndérmjetém. Me
kalimin e koh&s mund t€ ndodhte g€ e verdha té béhej
e gjelbér, ¢ka do t€ thoshte se ai qytet e kishte rifituar
sé€rish t€ vegantén e tij shpirtérore. Por nése ¢ verdha
fillonte t&€ pulsonte, shanset pakésoheshin rrezikshém.
Ky ishte rasti kur paralajmérohej se qyteti po shkonte
drejt s€ kuges, pra humbjes pa kthim t& asaj substancés
q¢€ ia bénte shpirtin t€ dallueshém nga qytetet e tjera.
“Pse kaq e forté kjo e kuqge, pse kaq e ndezur si flaka?!”,
murmuriste i tronditur Bestari heré-her€.

Bazuar né atlasin e botés, atij i vinte nga gendra njé
rezyme konvencionale pér tendencén e pérgjithshme.
Cfaré kishte pésuar gjaté asaj kohe Spiritus Mundi népér
kontinente? Ishte pasuruar népérmjet prurjeve rajonale
apo ishte varféruar? Ishte béré mé i shthurur, mé i
sert€, mé gjakderdhés? Apo mé i pjekur, mé i paqté, mé
solidar? A kishte mé tepér qytete qé e kishin rigjalléruar
tharmin shpirtéror t& pérvecém, apo mé shumé nga ato
qé tashmé e kishin humbur, duke u listuar me té tjeré?

Natyrisht, prej kétu varej edhe trendi global. Me
sa dukej, meqé€ kahja e pérgjithshme ishte negative,
Instituti Ndérkombétar nuk donte kurrsesi qé statistikat
té béheshin t€ njohura pér opinionin botéror. Qendrén
e tij e pérmbante frika se, i tmerruar prej ményrés si po
sillej, njerézimin do ta pérfshinte paniku. Prandaj bordi
i atjeshém, ndonése e dinte qé ngado vlonin piképamje
té kundérta (njerézimi €shté né rénie morale — njerézimi
€shté né ngjitje), i fshihte provat bindése duke e 1€né
situatén pezull, aférsisht si pér jashtétokésorét: Ka apo
s’ka aliené?

6. Kur shenja e Lavidanit pati hyré n€ zonén e
ndérmjetme, nga e gjelbra tek e verdha, mé tepér se nga
ankthi Bestar Kalari u pérfshi nga marazi. Mbasi qéndroi
pér disa vite né€ até status, sapo shenja kaloi n€ zonén e
rrezikut dhe e verdha nisi t€ pulsonte, ai s’e pérmbajti
mé veten: i shémbélleu me njé shpirt qé ishte gati né
té fikur. (Kur fikeshin, kéto pika b&heshin t€ erréta si
vrima t¢é zeza.) Ishte pikérisht dita e gaf€s publike.
Duke u larguar nga monitori, hapi me rrémbim sirtarin
e dy arméve dhe, ndonése njé z& i mekur (sipas tij zéri
i Joridé€s, e cila e paskésh parandier ngjarjen) i bénte
thirrje pér vetékontroll, dora i1 zuri pistoletén luftarake
q¢ mbante me leje. T¢ tjerat ishin puné sekondash. Pa
i folur askujt né rrug€, me té hedhur hapin e paré né
ballkon, shtiu me plumb né ajér. Mirépo kalimtarét u
trembén nga befasia, graté ul€rin€, ca makina frenuan
né vend dhe trafiku u bllokua.

Kur ia mbérrini patrulla e policis€, ai ende e kishte
fytyrén aq té prishur, sa dukej sikur jo vetém eshtrat e saj
i kishte t€ dérrmuara, por edhe mishin t€ mavijosur. Ose
nga interpretimi q€ 1 kishte béré veté asaj té€ shténe, ose
sipas zakonit kur tjetri jepte njé lajm, toger Shundi foli 1
pari pér ta sjell€ disi né vete. Zoti Kalari, na trego t€ paktén
kush lindi? Meqé€ nuk mori pérgjigje, u bind se pandehma
kishte gqené e gabuar dhe shpejtoi ta korrigjonte:

“Atéheré kush vdiq, pse vdiq dhe kur vdiq? A duhen
béré hetime pér ta cuar ndonj€ kriminel para drejtésisé?”’

Cfaré t’1 thoshte togerit, se alibia pér fajet e veta
€shté géndrimi mé dyfytyrésh i njerézimit?! T’i thoshte
se pér shkeljen gé kishte béré mbante veté pérgjegjési,
por pér gjémén qé po afrohej mund té€ akuzohej téré

populli i Lavidanit?! E dinte miré se asgjékundi nuk
gjendej ndonjé kod penal qé ndéshkon hipokrizing, aq
mé tepér q€ jep dénime kolektive pér popujt.

Prandaj zgjodhi heshtjen.

7. Por do ta kishte t&€ pamundur ta mbyllte gojén para
zotit Markajani, madje do t€ shpjegohej pértej kufirit qé
i caktoi vetes gjaté rrugés. Dhe kété e ndjeu sapo hyri né
kabinetin e tij, teksa sekretarja e té€rhoqi derén sérish pér
t’1 1€né vetém pér vetém.

A thua vértet tjetri po e priste me kémbét e para?

Duke népérdhémbur dy a tri heré emrin e tij, u
duk sikur kryepari i qytetit po e bluante me dhémb¢ e
dhémballé, n€ vend té Bestar po thoshte bastard a digka
té tillé. Nuk ishin syt€ me até ftoht€siné e njétrajtshme
q¢€ béheshin t€ lexueshém né situata t€ tilla, por rrethi i
gojés s€ Markajanit. Madje nganjéheré téré zemérimi
1 mblidhej te buzét, qé 1 férgéllonin duke i shkuar pak
shtrembér, thua se até cast do t’i binte damllaja. Mirépo
cepi i hapur i buzés, qé ia ngrinte mustaqet nga njéra
ané, tashmé e kishte dhéné shenjén se po buzéqgeshte.

Sidoqoft€, Aleksandér Markajani nuk 1€vizi menjéheré
nga kolltuku. Madje s’e prishi as terezin€ e castit. Ai
kishte zbérthyer dy kopsat e sipérme, kishte futur dorén
nén kémishé dhe po kruhej diku ndané sisés sé€ djathté.
Por kur u ngrit pér ta pérshéndetur, s’e vonoi pyetjen
therése, q€ gjithsesi Bestar Kalari e mori pér shaka:

“Ma thuaj si burri burrit, me pistoleté né brez ke
ardhur kétu?”

“Jo, jo”, bérbéliti drejtori i filialit, duke e shmangur
pérgjigjen q¢€ i erdhi né mend, kam ardhur me njé bombg.

Meqé nuk donte t€ merrte rolin e hetuesit, aq mé
tepér g€ tjetri shkelte fort rrallé né bashki, vendosi ta
trajtonte si mysafir. Prandaj, para se ta dégjonte, e pyeti
nése déshironte digka pér té piré. Njé uiski, tha Bestari.
Dy, buzéqeshi prapé i zoti i sht€pis€. I mésuar téré jetén
me njé doré, shérbeu veté me tjetrén. Pastaj, duke u ulur
né€ kolltukét e pritjes pérballé mysafirit, u kujtua:

“S’kam ndonjé ankesé nga tatimet e taksat. Por
statusi yt 1 dyfisht€ gjithnjé mé éshté dukur 1 cuditshém.
Drejtor i njé filiali ndérkombétar dhe drejtor i Bankés sé
Kursimeve. Kjo puna e bankés &shté sqaruar disi, por
filiali mbetet enigmé. Ndoshta s’ma merr pér ters, nése
pyes se kush financon dhe ¢faré pérfiton nga filiali qyteti
yné?”

“Lajmin”, nxitoi Bestari. “Lavidani pérfiton lajmin e
miré€ ose lajmin e keq.”

“Qysh kur ka nisur kriza né Europ&”, ia priti tjetri,
duke shmangur me zor njé gogésimé, “jemi ngopur me
lajme, Bestar. Kété¢ e déshmon edhe arka e zbrazét e
bashkisé.”

Po ma jep veté shkasin, mendoi tjetri. Mos €shté casti
t’ia heq fitilin bombés dhe t’ia hedh drejt e né gjoksin e
shkopsitur, duke i dhéné lajmin e kobshém?!

“Arka shihet me sy, zoti Markajani. Ndérkaq ka
zbrazje q€ nuk duken. P&r shembull, zbrazja e trupit nga
shpirti.”

Mirépo me gjithé koracén prej njeriu autoritar, teksa
vézhgonte pjesén mé eshtake té atij kraharori t&€ ngushté,
kushedi pérse Bestari pati njé ndjenjé dhembshurie pér
kryeparin e qytetit, doracin e ndershém, si¢ shpreheshin
edhe kundérshtarét e tij. Madje ndjeu gjithashtu

keqardhje qé s’e kishte takuar mé paré. Sado qé
propaganda parandaluese nuk pérfshihej né rregulloren
e punés sé tij, si bashkéqytetar mund ta kishte njohur
sadopak me natyrén e filialit dhe ta informonte heré pas
here pér Lavidanin. Pérkundrazi, vetém njé heré kishin
shkémbyer mes tyre njé dialog né distancé, por edhe ai
1 térthorté. Kjo kishte ndodhur kur...

Me t€ marré nga gendra rezymené tremujore, Bestar
Kalarit i ge béré zakon ta shfaqte reagimin shpejt. Dy
kahjet e kundérta t€ prirjes s€ pérgjithshme i pérfshinte
né dy fjalé, q€ gjithashtu kishin kuptim t€ kundért. Kur
bota shkonte miré, dilte né€ ballkonin e filialit dhe, duke
hedhur né ajér me pistoletén speciale njé fishekzjarr,
thérriste: “Lindi, lindi!” Kur prirja shkonte keq dhe
mjaft qytete t&€ botés ktheheshin né vrima t€ zeza, rrinte
njé copé heré né ballkon, derisa pikaste ndonjé qytetar
té denjé, té cilit ia pércillte kumtin duke i thirrur né
emér: “O Filan, vdiq, vdiq!”

Meqé veté s’priste fémij€, t€ mésuar tashmé me até
rutiné, lavidanét ose s’ia vinin veshin, ose ia kthenin
mospérfillés: “E ¢faré pastaj, me vdeké éshté detyré!”
Por nése ndodhte qé t€ tjerét donin t€ dinin mé tepér dhe
e pyesnin kush lindi, kur e ku lindi, apo kush vdiq, kur e
pse vdigq, ai kurré nuk fliste mé gjaté, largohej menjéheré
nga ballkoni dhe ngulej para kompjuterit.

Por mé t€ rrallé e kishin paré t€ vepronte edhe
ndryshe. Dilte nga filiali dhe népérmjet portés ngjitur,
kalonte né Bankén e Kursimeve. K&shtu veproi edhe
ditén, kur nga ballkoni pikasi né rrugé njéshin e qytetit
dhe 1 thirri pikérisht atij: “Zoti Markajani, vdiq, vdiq!”
Pa mundur ta shpjegonte dot kumtin e tjetrit, Aleksandri

i Lavidanit e mori pér ndonjé€ trill profesional dhe ia
ktheu né tym:

“Mos u mérzit, drejtor, qyteti yné ka boll vend né
varreza!”

Ndoshta ishte hera e par€ q¢ Bestar Kalari kalonte aq
shpejt nga filiali i shpirtrave né Bankén e Kursimeve,
por meqg¢ até cast nuk ishte paré€ njeri tjetér t€ hynte aty,
kalimtarét menduan se do t€ depozitonte veté dicka.

8. Késhtu, ai kishte mjaft shtysa q€¢ mé né€ fund t’i
hapej kryebashkiakut né kété takim. Teksa e bénte me
dije se ¢faré€ studionte Instituti Spiritus, si ishte pérhapur
né gjithé rruzullin dhe ¢’marrédhénie kishte filiali i
Lavidanit me gendrén, ai kaltérimi i ftohté né bebézat e
Markajanit erdhi duke ndryshuar, derisa syt€ e tij u béné
té pérhimté.

Ndérkaq, Bestari nuk harroi as pyetjen e kreut, u
pérgjigj edhe pér financat. T€ gjitha shpenzimet e filialit
mbuloheshin nga gendra botérore, duke pérfshiré disa
punonjés té terrenit q¢ konsideroheshin filialisté, por
banonin né qytete té tjera dhe i dérgonin t€ dhéna Kalarit
si anonimé€. Nga Instituti béheshin edhe inspektime né
terren. Népér qytete shtegtonin komisioneré qé nuk
deklaroheshin té tillé, por si turisté. Ata heré e takonin,
heré s’e takonin fare drejtorin vendor. Pasi vézhgonin
disa dit¢ dhe largoheshin, hartonin njé raport pér
gendrén, prandaj ndryshe quheshin edhe reporteré ose
vézhgues ndérkombétaré.

Me njé fjalé, kur né qytet takojmé té huaj q€ shprehen
entuziasté pér Lavidanin, dhe t&€ thuash té drejtén ju 1
keni gejf lavdérimet e tyre, duhen paré me rezerva, tha

Kalari. E marr vesh, tha Markajani, t€ lajn€ e t& lyejné
pérpara dhe ta fusin mbrapa sa krahu.

Me gjithé vémendjen e pérgendruar te bashkébiseduesi,
Markajani prapé nuk mundi ta shmangte gog€simén
ngulmuese. Sapo iu hap goja, gogésima e tjetérsoi, duke i
dhéné pamjen e njé njeriu g€ ose sapo zgjohej nga gjumi,
ose do t€ flinte né cast. Por i mésuar me epideminé e
réndé qé kishte kaluar qyteti, Bestarit s’i béri pérshtypje,
madje gogésiu edhe veté. Pastaj foli kryepari:

“Mé habite me kété Institutin Ndérkombétar dhe
sidomos filialin toné. S’ma kishte preré mendja mé
pérpara punén ténde.”

“Por uné nuk kam mbaruar ende”, e paralajméroi
mysafiri.

“Aman, or burré, sapo e¢ hogém njé telash me
epideminé. Do t€ kemi tjetér nga fililali?”

“Ky s’€shté telash”, s’u térhoq mé Bestari, “Eshté
gjémé, zoti Markajani.”

Tjetri u shtang. Pastaj i hovi gjithé trupi, sikur po
matej té ngrihej mé kémbé, pér t’i dalé sé keqes pérpara
sido té ishte.

“At€heré ma thuaj”, i kérkoi atij.

Por i ndérprené. Sekretarja njoftoi shefin se né
paradhomé kishte mbérritur e bija. Klementina donte t&
dinte nése, si¢ i kishte premtuar, i ati do ta shoqéronte
né palestér pér té ndjekur nga afér provat e baletit.
Aleksandri mblodhi buzét, teksa me njé dor€ po pérpigej
té mbérthente kopsat e kémishés.

“Sot zonjusha Klementina jep mésimin mé té
veshtir€”, i kujtoi sekretarja. “Do t’u mésojé kursanteve
piruetén.”

“I thuaj zonjushés se mjaft po mé vjen mendja
rrotull”, iu trash z&€ri atij. “Sot nuk kam nevojé pér
pirueta té tjera.”

Ndérkaq ishte ngritur mé kémbé dhe, ndonése
tashmé dera ishte mbyllur, Markajani ende véshtronte
andej, si t€ kishte harruar nga e priste giémén. Ma thuaj,
pérsériti pas njé grime, duke u ulur po me até vrull qé
ishte ngritur.

Mirépo Bestari u duk se nuk kishte gené aq 1 gatshém
pér ményrén si do t’ia thoshte. Varférohen, veniten,
zvog€lohen, thahen, degradojné?.. C’fjalé mund ta
shprehte 1€ngimin e shpirtrave té qyteteve? Ai mendoi
se ciléndo té pérdorte, Markajani do t&€ kémbéngulte
njélloj: Po pérse, pérse ndodh? Nganjéheré filialistét
pérdornin mes tyre njé argument standard: Sepse edhe
dielli, sado shumé mé i st€rmadh se globi, pikérisht
ngaqé vetém djeg energjiné e tij pa prodhuar energji té
re, do t€ shuhet njé dit€. Mir€po pér zyrén ku ndodhej,
Bestarit kjo iu duk shkollareske.

“Zoti Markajani”, zgjodhi njé ményré mé té thjeshtg,
“ctaré do t€ thoshit ju sikur lumi yné nesér t& gdhihej
i cekét? Por aq i cekét, sa t€ ndalonte né Lavidan dhe
té mos arrinte mé né det?.. Ju do t€ thoshit se deti dhe
lumenjté japin e marrin me njéri-tjetrin. Dicka e tillé ka
ndodhur, gyteti yn€ €shté béré teknefez dhe rrezikon ta
1€shojé shpirti i vet.”

“Komisionerét shétités e quajné Lavidanin teknefez?”,
1 dogji kryeparit.

“S’e di si e cilésojné ata, ndoshta anemik, ndoshta
problematik. Pérfundimet s’i marr prej tyre, por né
rrugén mé t&€ besueshme, nga gendra e Institutit.”

“Po deti?”, iu vardis Markajani. “M¢& thuaj tani, cili
éshté deti?”

“E z&mé se deti €shté Shpirti i Botés. E pra, kur njé
qytet humb shpirtin e vet, ai i ndérpret marrédhéniet
edhe me botén. I ndérpret né ményré té njéanshme,
sepse kurrgjé nuk éshté né gjendje t’i japé mé Shpirtit t&
pérbashkét té njerézimit.”

“A mundesh mé ndryshe? Mg trog, t€ lutem”, s’u
bind tjetri ende.

“ME trog¢ nuk ka si thuhet, or burré”, ia ktheu Bestari
me t€ njéjtén gjuhé. “Zotrote mé keni pé&rmendur
varrezat dikur. Ju kujtohet ¢faré ndodhi me Jarec
Shundin, kur po e pércillnin né€ varreza. Befas, togeri
hapi syté dhe u ngrit ndenjur n€ arkivol. Ka pasur raste
té tilla edhe gjetké, u ka ndodhur mjekéve né klinika,
madje deri né tryezén e morgut. Por rrallé ama, fort
rrall€...” Bestarit i erdhi t€ shfrynte me ndonjé “uff!” té
gjaté, por vazhdoi: “Tani mé thoni ju, ¢’do t€ béhet me
qytetin ton€, zoti Markajani, do t€ mund t’ia ringjallim
shpirtin Lavidanit?”’

Né kété cast pati njé ndérprerje té dyté. Sekretarja
Veronika e njoftoi kryeparin se, sipas axhendés, pér pesé
minuta né kabinetin e tij do t€ vinte herr Klaus Breitler.
(E tha gjermanisht fjalén zotéri.) Fjalimin e festés e
zbardha, shtoi ajo, déshironi ta shihni né letér? Duke
mbledhur buzét kular, né vend t€ mysafirit, shkrofétiu i
zoti 1 shtépisé:

“Uff, edhe fjalimi mé duhet tani!”

“Cfaré t’i them austriakut pra?”

“I thuaj se po b&jmé festé n€ zi”, foli me fytyrén nga
drejtori i filialit.

9. Kur doli né rrugé, Bestari ndjeu se kishte djersiré
rreth qafés dhe sikur po i zihej fryma, prandaj e hoqi
xhaketén. Kishte piré vetém njé gllénjké, s’mund t’i
vinte nga uiski ai trazim i stomakut, qé prej disa kohésh
1 pérséritej her€ pas here.

Ndonése ditét e para t& gershorit, vapa kishte nisur
shpejt dhe Lavidani, i rrethuar nga té katér anét me
ndértesa shumékatéshe, né até oré té€ pasdites sikur
avullonte. Gjith¢ka qé kishte rrahur dielli, asfalti,
tarracat prej betoni, fasadat e larta me xhama e veshje
metalike, tani ¢lironin nxehtési dhe vorbullat e saj rrinin
pezull né€ qytet si mbi nj€ kazan té stérmadh. Vetém njé
mundési flladi mbetej, ventilimi pérgjaté korridorit té
lumit, nése frynte nga deti.

Sidoqgofté€ ai ndihej mé i lehtésuar. At€ “bombén” ia
kishte 1€n€ mbi tryez€ pikérisht kryeparit t€ qytetit dhe
varej nga Markajani kur, si dhe sa do ta bénte lajmin
publik. Me ¢’dukej, sapo Bestari kishte dalé nga kabineti,
urdhrat e paré ishin dhéné. Atltoparlantét e rrugés qé
lidheshin me gendrén e z€rit nuk shpérndanin mé muziké
t& gézueshme dhe monitori 1 madh i bashkisé ishte fikur.
Vetém deri nj€ ¢cast mé par€, krahas publicitetit pér festén
e pritshme: “T¢€ gjithé n€ mitingun e ¢okollatés!”, lexohej
edhe pohimi kurajues: “T¢€ dashur bashkéqytetaré, krizat
shpesh jané si mizat, ikin bashké me verén.”

Drejtoriifilialit e kishte me vete maskén pér gojén. Por
s’ishte i detyruar ta pérdorte shenjén e moskomunikimit,
sepse nuk po dilte nga zyra e tij. Madje pati nj€ shtys¢ té
vetvetishme g€ duke i klithur secilit para surratit, pastaj
duke hyré né Facebook, t€ béhej veté tellalli i lajmit té
keq. T’ia jepte t€ paktén njé njeriu nga mé t€ njohurit

né€ Lavidan, pér té cilin edhe Aleksandri e kishte pyetur
me interesim t€ nénkuptuar. Po ai egoisti i pathyeshém,
arkitekt Urlani, €shté n€ dijeni pér katastrofén e qytetit?
Nuk dua t€ teprohet, zoti Markajani, kemi ende njé
fazé t€ ndérmjetme pérpara, prandaj s’e pérdora fjalén
katastrofé. Ma thuaj, Udi Urlani e di két€ lajm? Jo, nuk
e di as Jorida ime.

Po kthehej pa makiné, si¢ kishte dalé nga shtépia,
pér t’i dhéné vetes kohé g€ t€ mendohej mé gjaté. Por
pati rast t’i kundronte mé ngeshém edhe kalimtarét.
Kishte nga ata q€ ose nuk i bénin ball¢ trysnisé€, ose
ishin mésuar tashmé ta kthenin kryet ménjané dhe té
gogésinin lirshém, duke shqyer gojén. Me gjasé, kjo
ishte pasoja e fundit e epidemisé. Kriza jo se jo, por
ndoshta léngata e cuditshme qé€ kishte kapluar qytetin,
dukej se me t€ mbaruar stina e verés, do t€ harrohej
vértet bashké me mizat.

Bestarit iu ndérmend si kishte filluar ajo flamé, si
e kishte informuar zemérthyer gendrén e Institutit dhe
¢’betejé kishte béré me népunésit e filialit, n€ ményré qé
puna té mos ndérprite;j.

10. Gjaté vjeshtés s€ shkuar, me mbéshtetjen e
bashkis¢ g€ financoi publicitetin né mediat lokale,
Klubi i ambientalistéve kishte ndérmarré njé fushaté
pér gjelbérimin, ¢ka rezultoi déshtim i ploté, sepse veté
komuniteti thuajse nuk e luajti gishtin.

Pér t€ mos ndjellé mériné e kryeparit Markajani, pati
qytetaré q¢€ i shtuan lulet n€ ballkone, por duke pérfituar
nga distanca, flitej se gjysma e tyre ishin artificiale. T¢€
vetmit q€ u pérgjigién me ngulm ishin dy hotelet mé

té njohura, Colombo dhe Grand Saray. Kaq i pasuruan
mjediset ¢ jashtme me druré t€ rinj dekorativé, sa TV
Jupiteri nuk ngurroi té€ shprehej: “Kopshtet hoteliere
kétej dhe Parajsa hyjnore andej tashmé kané pak dallim
mes tyre.”

Zoti Dilaver Cara, pronari i Jupiterit dhe babai i
Joridés, i cili doli veté né ekran, nuk harroi t’u kujtonte
teleshikuesve edhe vartésiné g€ ka gjumi i rehatshém
me mjedise t€ tilla. Kaq u desh g€, t€ nxitur nga
konkurrenca, dy hotelet t€ hynin n€ garé me njéri-tjetrin.
Meqé s’mund t€ quhej krejt sportive, ajo vetvetiu mori
emrin Gara e gjumit.

Né mbrémyje, té ftuar pér darké, garuesit paraqiteshin
né hotelin ku do t€ kalonin natén dhe ku flinin né
krevate me rrota. Kur i zinte gjumi, 1 nxirrnin né kopsht.
Mbulesat pércaktoheshin nga moti, nése temperaturat
ishin t€ larta, pérdoreshin batanije té trasha, nése ishin
té uléta, i mbulonin vetém me carcaf. N& kéto rrethana,
pritej g€ t€ fjeturve t’u dilte gjumi ose nga vapa, ose nga
té ftohtét. Medalja dhe shpérblimi né t€ holla i jepeshin
garuesit qé zgjohej i fundit. Flitej se pér fituesin béheshin
manipulime, sikur té gjithéve u hidhnin somniferé né
ushqim, kurse atij ca mé tepér. Dikush shfaqi dyshime
edhe pér ndonjé stérpikje me baltén e t€ vdekurve,
sepse pati nga ata qé€ pasi dilnin fitues né Colombo, e
thyenin rekordin e vet né Saray. Fran Rakacolli e theu
shtaté heré né Saray dhe tet€ né Colombo, duke marré
katérmbédhjeté medalje dhe njé kupé ari t&€ mbushur me
shampanjé. Vegse, pasi e piu shampanjén, qe i detyruar
ta kthente kupén, e cila u zé€vendésua me medaljen e
pesémbédhjeté. Pikérisht até mbrémje mjeku Emiliano

Mikel Kagelano, kunati i zotit Markajani, tha se ideja e
pérdorimit t& baltés nga varrezat ishte njé pérrallé me
bisht.

Pastaj ndodhi ¢faré nuk pritej, gjumi i rénd€ u pérhap
si virus epidemik né€ qytet. Teksa ecnin rrugés, disa i
képuste gjumi pérnjéherésh. T€ tjeré ndalonin pér t’i
zgjuar, i preknin né supe, u binin leht€ me shuplaka né
fage, derisa hapnin syt€. Por vetém pér njé cast, sepse
ktheheshin né brinjé dhe sérish nisnin té€ gérhisnin.
S’kalonin vegse pak oré dhe 1€ngata u ngjitej atyre qé i
kishin prekur. Ndokush nuk arrinte t€ kthehej né shtépi
pér t’u prehur né jatak, disa moliseshin me t€ arritur te
pragu, ndérsa shumica s’l€viznin dot dhe shtriheshin
ku ndodheshin, né zyr€, né fabriké, né€ supermarket,
ndané njé muri apo n€ mes té trotuarit, madje ndalonin
makinén dhe mbéshtesnin kokén né timon.

Atéheré mjeku Kagelano béri pohimin e dyté, burimi
1 infeksionit mund t€ ishte Fran Rakacolli. Kété gjasé,
sipas tij, e sugjeronte kartela biografike. Frani kishte
zbritur nga malésia pér t€ jetuar n€ qytet, vetém kur ishte
néntémbédhjeté vjec. E €éma nuk kishte dashur g€ djali
té largohej dhe, tamam pse e la nénén fillikat, malésorét
nuk e donin. Por meqé ajo vazhdonte ta mbronte té birin,
filluan t€ mos e donin as Katrina Rakacollin. Q¢ t€ mos
diktohej prej askujt, Frani shkonte pér ta par€ vetém kur
binte errésira. Késhtu ndodhi gé, kur njé mbrémje voné
arriti atje, e gjeti t€ mbaruar. Ajo ishté béré kallkan e
ftohtg, cka tregonte se kishte tri a katér dité e vdekur, pa
i shkelur njeri n€ deré.

Fran Rakacolli, duke dashur ta varroste né qytet,
zbrazi njé dyshek kashte, e futi Katrinén aty dhe ia lidhi

grykén me tel t€ buté. Pastaj e hodhi né kurriz dhe nisi
té zbriste tatépjeté. Kaq u lodh dhe kaq djersiu gjaté
shtegut, sa i rréshqiti kémba diku dhe desh u rrézua,
por t& émén nuk e léshoi nga dora. Kur arriti n€ shtépi,
megjithése u pérpoq disa heré, thesi nuk po i shqitej nga
kurrizi. S’e kuptoi pérse i qe ngjitur ashtu. Nuk gjeti
ményré tjetér, zbértheu téré kopsat dhe u lirua nga barra
bashké me rrobat e mestrupit.

Mirépo né pjesén e brendshme t€ kémishés pa ca
leskra I€kure, g€ me gjasé ishin zhvokshur nga shpatullat
e tij. Pasi kaluan dymbédhjeté dité e dymbédhjeté net,
e kaploi njé gjumé si i vdekjes. Pastaj gjumi nisi ta
zinte kudo, por meqg€ ishte shtrues catish, e kaplonte mé
shpesh mbi pullazet e botés.

Bestar Kalarit po i vinin para syve gjithfaré pamjesh
t& qytetit t€ paralizuar, si dhe mallkimet qé binin mbi
Rakacollin e ngraté. Madje pati z&ra né publik q€ kérkuan
ta lingonin. Por kur ca fanatiké deshén ta digjnin t€ gjallg,
Aleksandér Markajani e mori n€ mbrojtje. Ndérsa veté
Rakacolli iu drejtua atyre qé e kishin ndjekur:

“M¢ kot e kérkoni t€ keqen tek uné. Ju duhet t’i
trembeni vetém nj€ 1éngate, zveténimit té jetés suaj.”

Kéto fjalé sikur u ngulitén n€ mendjen e kryeparit.
Markajanin e trembi mendimi se letargjia po i hynte
qytetit n€ palc€. Ai nisi t€ kalonte rrugé mé rrugé, duke
thirrur me zemérim bugités: “Zgjohu, o popull, me ké ta
geveris Lavidanin uné?! Ta dini pra, po nuk u ngritén té
gjallét, do t€ zgjoj t€ vdekurit.”

Por hig, té gjallét nuk reagonin. Me miratimin e etérve
té qytetit = késhillit bashkiak, zoti Markajani nxori
urdhéresa pér gjobitjen e kundérvajtésve gjumashé,

ai mobilizoi repartin e zjarrfikésve me makinat e ujit
dhe pajisi policin€ bashkiake me kamxhiké prej liri.
Mirépo prapé pa dobi. Léngata pérparoi dhe s’mbetén
pa u prekur as institucionet e pushtetit, gjykata, policia,
veté¢ administrata e bashkisé. Shkollat pérkohésisht
u mbyllén, ndérsa népunésit e filialit Spiritus thuajse
u pérgjysmuan. Tre prej tyre u molepsén aq rénd€, sa
drejtori Kalari u detyrua t’u jepte lejen e zakonshme.
Né até situaté, pér heré t€ paré pati ngasjen qé t&
kérkonte ndihmén e qytetaréve. Dhe mendja i shkoi tek
Udi Urlani. Ndoshta duke respektuar fshehtésiné e atij
funksioni, mé tepér se pér filialin, Udi kishte shfaqur
interes pér Bankén e Kursimeve. Madje kishte kérkuar
t’ia blinte me nj¢ pagesé g€ do t€ b&hej ca me té holla
né doré, ca né kémbim té njé€ trualli né grykéderdhjen e
lumit, ku mjaft lavidané kishin ullishtat e tyre.

Kur tjetri ia pérsériti propozimin gjaté epidemisé,
Bestar Kalari pér pak u thye, sepse do té lehtésohej nga
puna rraskapitése. Por prapéseprapé nuk e dha veten
dhe arkitektin e njohur e mbajti larg nga banka, si té
ishte po aq e paprekshme sa filiali.

Pastaj, pér fat, sindromi i gjumit u dobésua. Askush
s’e mori vesh pse ishte shfaqur, askush as si u mposht.

11. Rreth mesnatés, kur sapo ishin shtrir€, Jorida e
ndjeu se midis tyre ende kishte mbetur digka pezull. Téré
sqarimi i tij pér takimin me kryeparin ishte pérmbledhur
né fjalét, asgj€, gjet€ém mirékuptim. E ¢’mirékuptim,
s’u pajtua ajo, kaq lehté e gjetkan njerézit gjuhén e
pérbashkét, edhe kur mendojné ndryshe?! Atéheré ti
mendo si t& duash dhe uné si té dua, ia preu ai.

29



Megjithaté, si kaluan disa minuta, Jorida u habit me
veten. As ndér mend s’e kishte pasur kapércimin e befté
qé béri:

“Bestar, ta them uné t€ dhjetén?”, pyeti. Meqg¢ tjetri
heshti, vazhdoi mé lirshém: “Kur niset pér né botén e
amshimit, até t€ dhjetén e mban jo vetém burri, por ¢do
njeri. Ajo €shté aroma e shpirtit.”

“Gabohesh”, i buftoi z€ri atij. “Aroma e shpirtit nuk
na pérket neve.”

“E pse s’na pérket?!”, u step Jorida.

Papritur, si t€ mos e mbante mé shtrati, burri e shqiti
kurrizin nga dysheku duke u ngritur né bérryla.

“Nuk na pérket, sepse na higet”, tha ai. “Aroma
e shpirtit na higet pérpara se Engjélli i vdekjes té na
jeté afruar. Dhe kjo éshté ményra se si Gabrieli e gjen
njeriun, q€ &shté shenjuar pér né botén e pértejme.”

Ai po e mbante shikimin gjithnjé nga dritarja, ande;j
ku nata e bénte giellin edhe mé tymnajé. Ishte njé kube
e ngopur me lagéshtiré dhe prej t€ cilés, né pamundési
pér té depértuar syri, dukej sikur ndokujt mund t’i
shkallonte mendja e kresé.

Jorida nuk shkalloi, por u pushtua nga ankthi. Cfaré
kérkon t€ shohé matané?, pyeste veten. Pérse e ka ngritur
trupin késhtu, ku rreh t€ shkojé? Po e mundonte njé
hamendje e mistershme sikur né€ ato rrethana qorrsokaku,
ku veté e futi pa dashje, po ia merrnin Bestarin me dhuné.
Instinktivisht ia zuri dorén dhe, si pér t€ mos e Iéshuar
kurrsesi, njé copé heré ia mbajti n€ dorén e saj.

Kjo tronditje prej gruaje do té pérséritej shpejt, vetém
mbas disa or€sh, kur g€ nga tribuna e festés do t& binte
nj€ véshtrim pérvélues mbi partnerin e saj.

Festa

12. Lavidanét nuk ishin né njé mendje pér festimin.
T€ pakénaqurit thoshin se, tekefundit, pesé€vjetori i
Fabrikés sé Cokollatave ishte pes€ me hi¢. Por t€ tjeré
e pranonin se meritonte t€ kremtohej, vegse shtonin
se bujaria do t€ varej nga tjetérkush. Me kété kishin
parasysh aksionerin kryesor dhe drejtorin administrativ,
austriakun Klaus Breitler.

Mitingu po mbahej né sheshin para fabrikés, ku
zakonisht parkonin makinat e personelit. Mirépo rajoni
1 policisé kishte béré pérjashtim até dité, duke e lejuar
parkimin e dyfisht¢ edhe n€ zona t€ ndaluara. Madje
deri né shétitoren pérgjaté lumit, ¢ka ndodhte né tri
raste: kur Lavidanin e vizitonte kryeministri i vendit,
kur shpallej Presidenti i ri i SHBA-sé, si dhe mbrémjen
g€ luhej finalja e Kampionatit botéror t& futbollit. Sipas
palés qé mbronte festén, pérjashtimi déshmonte vlerén
dhe respektin qé gézonte ¢okollata né€ qytetin e tyre.
“Viva la ¢oko!”, merrnin yrysh disa.

Ngaqg ishte pak me vonesé apo kushedi pérse, makina
e vetme € u afrua deri te sheshi, ishte ajo e kryetarit t&

bashkisé. Por mé tepér se ky favor, ra né sy shogéruesi
i tij. Kryepari zbriti nga vetura zyrtare me Udi Urlanin,
até egoistin e patundshém, me t€ cilin ishte n€ konflikt
prej disa javésh. Pas aksidentit rrugor, ku kryearkitekti
i Lavidanit kishte pésuar démtime té pakthyeshme,
Aleksandér Markajani ngulte kémbé qé até post ta
merrte vetém njé njeri. Dhe ky ishte 1 diplomuari jo
vetém né arkitekturé, por edhe né arkeologji, i njohur
pértej Lavidanit mé tepér se e shoqja, Amarda Urlani,
drejtoresha e shkollés s¢ mesme t€ gjuhéve t€ huaja.
Mirépo i lidhur pas studios private, flitej se Udi e kishte
paré kété karrige me mospérfillje. “Duke e kundérshtuar
kandidaturén tri heré pa dhéné sqarime”, murmuritej
korridoreve té bashkisé, “ia ka dhjeré Aleksandrit fronin
e pushtetit dhe namin e autoritetit.” Ké&shtu qé duhej té
kishte ndodhur dicka e pazakonté, pérderisa toka dhe
qielli ishin béré bashkeé.

Por do t’i shihnin bashké edhe né tribunén e festés,
ku kryetari e té€rhoqi duke e nxjerré mé té djathtén e
tij, sepse u desh qé me prefektin té vinin n€ mes zotin
Breitler. Atéheré ajo pamje i dha njéfaré shpjegimi
habisé s€ lavidanéve: nése njé doré éshté pak pér njé
njeri, pér dy njeréz tri jané t€ mjaftueshme. Dhe doraci i
tyre e kishte siguruar kété pérfitim tashmé.

Teksa Breitler-i nisi fjalimin, shumé nga t€ pranishmit
po kujtonin prerjen e shiritit pesé vjet mé par€. Meqé
dihej se bordi i investitoréve dhe drejtori administrativ
ishin austriaké, q€kurse kishte shkelur né€ qytetin e
tyre, t€ huajit ia shprehnin respektin duke iu drejtuar
me herr Breitler. Sipas vendeve ku kishin emigruar
pérkohésisht, lavidané t€ tjeré i drejtoheshin me sinjor,

mésje, qirje apo gospodin Breitler. Me pérjashtim té
disa t€¢ moshuarve, té cilét nuk pérshtateshin dot dhe i
flisnin me shoku, tovarish apo camarad Klaus, konsujt
e Lavidanit i drejtoheshin vet€ém né anglisht dhe heré
mister, her€ sir Breitler. Me nj¢€ fjal€, nuk kishte ndasira
té tjera, t€ gjithé mendonin se mirésjellja ndaj kétij
industrialisti bamir€s t€ qytetit ia vlente.

Para se t€ hapej fabrika, Lavidani po kalonte njéfaré
vetmie brejtése. Pak turist€ dhe vite me radhé pa
investime t€ huaja. Megjithaté lavidanét nuk e 1€shonin
veten, ata thoshin: “Bota prej kohésh ka instaluar antena
pér té€ kapur sinjale nga kozmosi. Do t€ ishte gabim t&
mendonim se, pérderisa kérkohen qytetérime té tjera
aq larg, njerézimi do t’i Iéré gjithmoné pa vémendje té
ngjashmit e tyre, q€ banojné né t& njé€jtin planet.”

Dhe kjo parandjenjé u pérmbush, vegse né njé
ményré g€ nuk u kishte vajtur né mendje. Zoti Klaus
Breitler, pérfagésuesi i njé¢ kompanie té famshme (flitej
se aksionet e saj mund t€ shiheshin né bursén e Nju
Jorkut, Frankfurtit dhe Tokios), mbérriti né Lavidan jo
vetém pér ta nxjerré qytetin nga vetmia, por sidomos
pér t’i dhéné jetés shije, forcé dhe émbélsi. Cokollata,
kakao nga pyjet tropikale, krem i pakonkurrueshém qé
té shkrin né€ gojé. HE, jeni t&€ kénaqur tani? T€ kénaqur
q¢€ ¢’ke me té!, nénkuptonte entuziazmi i vendasve.

Pyetjeve se pérse ishte zgjedhur qyteti i tyre,
lavidanét u dhané pérgjigje veté. Pér klimén, cilésiné e
ujit, krahun e lir€ t&€ punés, daljen n€ det népérmjet lumit
dhe aférsin€é me autostradat drejt Europés. Natyrisht,
nuk harronin faktorin plus, madje hera-herés e nxirrnin
né krye gjenezén historike t€ qytetit, q¢ mjerisht kishte

réné né harresé. Modeli 1 fabrikés vértet ekzistonte né
Austri, por me prodhimin e ri tashmé mund t€ béhej i
njohur edhe qyteti i tyre.

E pikérisht ashtu ndodhi. Sapo prodhimi i paré pér
eksport, me emrin kumbues Schoko-Laden Lavidan,
filloi t€ ecte népér boté, njé pjesé e botés i ktheu syté nga
Lavidani. Sepse ishte paraparé q€ né projekt, pérvegse
fabriké prodhuese, ajo do té ishte edhe ansambél i
vizitueshém, me muzeun, arkivin dhe Schoko-Laden-
Theater. Kur zoti Breitler, kureshtar pér pérkthimin né
gjuhén e vendasve, i shkroi né letér fjalét Schoko-Laden-
Theater, lavidanét e getésuan: “Mos u merakosni, Herr-i
yné, as qé€ del nevoja té pérkthehen. Pér ¢okallatén dhe
teatrin shqipja genka aq gjermanike, sa gjermanishtja
juaj.”

Vizita e t€ huajve béhej me bileté (vendasit kishin
tjetér tarif€), n€ ¢mimin e s€ cilés pérfshihej gjithgka
qé turistét do t€ konsumonin né fabriké. Né fillim i
mblidhnin né sallén e teatrit, ku shfaqej njé dokumentar
prej rreth njézet minutash. Njé arrati ekzotike pértej
ogeanit. Filmi tregonte kapon e madh t€ kompanisé€ duke
punuar krah pér krah me oborogjenét, si i prisnin drurét
me lama, si zgjidheshin kokrrat e kakaos dhe pastaj si
transportoheshin me kosha népér shtigje. Vazhdimin,
domethéné si prodhohej cokollata, vizitorét e pérjetonin
veté né fabriké. Teksa kalonin nga reparti né reaprt, ata
mbanin telefona me kufje dhe guida e incizuar béhej né
pesé gjuhé, sipas butonit qé€ shtypej. Ndérkaq né ¢do
repart shijoheshin kampione ¢okollatash, qé makinetat
rresht e rresht i prisnin me lehtési dhe fare hollé. Shijet
ishin nga mé té ndryshmet, sepse gama e prodhimit

zgjerohej vazhdimisht dhe kur vizitorét arrinin né
sallonin e fundit, ¢ merrnin me qejf gotén e quméshtit
té ngrohté.

Kétu s’kishte makineta prerése, pérmbi banak kalonte
konvejeri me t€ gjitha llojet e ¢okollatave té plota dhe
té¢ ambalazhuara. Vizitorét zgjidhnin dhe pértypnin
coko me qumeésht. Tani q€ besohej se ishin té velur, pér
kujdes shéndetésor apo ndonjé kujdes tjetér, mysafiréve
u té€rhigej vémendja me ca fletushka né mure. Ato ishin
shkruar né t€ gjitha gjuhét e guidés dhe me politesén
mé t€ mundshme u kujtonin: “Faleminderit g€ hani njé
cokollaté dhe s’merrni té tjera me vete.”

Prandaj, para se té largoheshin, ishin té ftuar t€ bénin
shoping né butikun e brendshém, ku prodhime me kakao
shiteshin me ¢mim fabrike.

13. Vallg, sa kishin mundur lavidanét ta pérfytyronin
té ardhmen e fabrikés ditén e pérurimit?

Edhe kur u pre shiriti, festimet ishin béré po né
kété shesh. Vegse tribuna e dekoruar me dafina dhe
flamujt kombétaré t& dy shteteve, at€heré ngjante mé
madhéshtore. Para njé stativi né formé shandani, ku ishin
montuar tre mikrofona, teksa mbante pérshéndetjen e
rastit, zoti Breitler béri njé mbyllje sa solemne, aq dhe
hokatare:

“Lavidané t€ dashur”, thirri, “ne gjithnjé do t’i
pérgjigjemi qytetit tuaj pér detyrimet tona. Por edhe ju
mblidheni mendjen njéheré e pérgjithmoné, uné e kam
Carlin tim.”

Mirépo kjo shaka sikur i vuri lavidanét né siklet.
C’éshté ky paralajmérim, ¢faré nénkupton zotéria dhe

pér cilin Carli e ka fjalén? Té na e thoté t& paktén,
murmuritej né€ turmé, pér Carli Caplinin e Ameriké&s apo
Carlin e Anglis€? Ata g€ e kapén mesazhin, vuné buzén
né gaz. Ndérsa té tjeré u zhytén mé keq: “Ndoshta e
dégjuam gabim, nuk tha Carli por Karli.” Késhtu u
krijua pérshtypja se Karl Kosturi, qé aspironte pér t’u
punésuar né€ administratén e fabrikés, duhej t’i lante
duart nga kjo shpresé, pérderisa tjetri e kishte Karlin e
vet.

Megjithaté lavdinét nuk ngurruan, ata e pérshéndetén
pérurimin me dy té shténa e gjysmé murtaje, nga katér
q¢€ kishin pasur ndér mend. Aleksandér Markajani i pati
kérkuar nj€ reparti ushtarak qé t’u vinte né ndihmé me
kété rast. Por komandanti nuk e mori pérsipér, duke
paraqitur argumentin se njé njési e NATO-s si¢ nuk hyn
né€ luft€ pa urdhér nga lart, as nuk feston n€ kokeé t€ vet.
Atéheré e morén pérsipér banorét e qytetit, té ciléve
s’u mungonin armét e krahut né€ sénduké. Por pér hir
té dinjitetit, prapéseprapé e zgjidhén ngér¢in me armé
artilerie. Me njé qyngj té sharruar mjeshtrat artizané
Sasi Gazulli dhe Kapllan Katallani sajuan njé murtajé
60 mm né€ punishtén e kétij t€ fundit, duke ia pérforcuar
grykén me unaza shtes€. Ajo mbajti dy t€ shténa, né té
tretén tyta u ca teksa dilte predha, e cila nuk plasi. Por
meqé u dégjua njé zhurmé e shurdhét, nuk e nxorén
krejt hug, u llogarit si gjysmé e shténe.

C’éshté e vérteta, kérkesa pér armén pati arritur
atéheré deri né veshin e Klaus Breitler-it. Dhe ai solli
njé top nga Austria, por ishte krejt prej g¢okollate.
Sidoqofté efekti qe edhe mé i madh, sesa té kishte qené
prej celiku. Kur pané sa hollé ishte punuar, sepse as

grykés s’i mungonin viaskat dhe as predhave djegoret,
lavidanét u bindén se ¢faré mrekullish mund té bénte
ajo fabriké. Até ¢ast kaq u ndez pérfytyrimi i disave, sa
edhe éndrra pér té jetuar nj€ dit€ n€ shtépi prej cokollate
s’u dukej mé€ e pamundur. Té paktén késhtu pohoi mé
pas Karl Kosturi né Bankén e Kursimeve,

14. Por nése murtaja e dikurshme nuk i pati 1éné krejt
né balté, gjithé tymi i saj dukej sikur ishte mbledhur tani
né fytyrén e kryeparit t& qytetit. Pér t€ mos e prishur
festén, me pérjashtim t€ njerézve t€ tij mé besnike,
Aleksandér Markajani ende s’ua kishte béré t&€ ditur
lavidanéve lajmin e Shpirtit.

Kurse pér shkeljen e sekretit, Bestar Kalarit i kishte
dalé¢ hakut aty pér aty. Duke i ndier méndyshjet e tij,
gjaté takimit e kishte késhilluar: “Kujdes pra, né€ rast
se nuk ta mban barku yt, mos mendo se e mban imi!”
Kishte pérpara njé naté té gjaté dhe kjo vetémbyllje, qé
sikur ia kishte bukosur trurin, e torturonte. Prandaj ishte
e véshtiré té kuptohej se ¢faré mendonte Aleksandri,
teksa zoti Breitler po i deklaronte mitingut se gjendja
teknike e fabrikés jepte garanci edhe pér pes€ dekada té
tjera. Sipas atij, gjaté kétyre pes€dhjeté vjetéve shumé
té rinj do t&€ ziheshin me puné, kurse mjaft té tjeré do
té plakeshin duke... “Duke ngréné ¢okollata dhe duke
gogésiré”, plotésoi nén z& Markajani me syté nga turma.

Kur iu dha fjala kryeparit, nuk e lexoi tekstin e
pérgatitur me shkrim. Para mikrofonave kryqézoi krahét
mbrapa, si pér t’u siguruar se nuk do t’i nxirrte letrat
nga xhaketa dhe njé grimé heré qéndroi né heshtje, duke
kéqyrur andej-kétej. Lavidanét e vémendshém mund té

vinin dorén né zjarr se kurré s’e kishin par€ patriarkun
aq t€ shpérgendruar. Djali i madh i hafiz Kolbinit i tha
ortakut t€ vet, me t€ cilin kishte né pronési Poligonin e
Intuités: “I ka réné njé hije sikur té jet€ i mesbotshém,
as tamam kétej dhe as tamam ande;j.”

Por megjithaté prijési i Lavidanit, sic besoi veté,
e nisi me t€ dyja kémbét né€ toké. Duke i pérmendur
shkarazi ¢okollatat, sikur até ¢ast s’i hynin fort né
hesap, ai tha se né€ kushtet e kriz€s europiane askush
nuk ndihej imun, as arka publike. Mirépo nése arka e
bashkisé ishte e varfér, xhepi i shumé qytetaréve kishte
mbetur 1 pasur. Ju bgj thirrje, lavidanét e mi, t€ mos
harroni ¢faré horrlléku financiar €shté luajtur kétu pér
shumé vjet, mbas rrézimit té diktaturés. Prandaj qysh
sot e tutje, nése... Duke kthyer kokén nga Udi Urlani,
thua se vetém ai e dinte ¢faré kishte né mendje, kérkoi
njéfar€ miratimi paraprak.

“Qysh sot e tutje”, e kapi fillin pastaj, “nése mé
lejohet t€ marr hua njé shprehje amerikane, mos pyesni
m¢é ¢faré ka béré Lavidani pér ju, por ¢faré mund té béni
ju pér Lavidanin!”

Dhe sérish kérkoi diké me sy, vecse késaj here me
véshtrimin pérpara. E kishte fiksuar diku drejtorin e
Filialit Spiritus dhe dukej sikur po i transmetonte edhe
atij, ma jep nj€ shenjé, mor tevegel, ta them a t€ mos e
them? Po nuk e thashé, ka rrezik t€ mé bjeré damllaja né
vend, por po e thashé, Klaus Breitler-i mund ta ngrejé
fabrikén né krah dhe t’ia mbath€ i tromaksur sa mé larg
nesh, drejt qyteteve me lulézim shpirtéror.

Gjaté atyre casteve, q€ syté e patriarkut fiksuan
partnerin e saj, Jorida Cara pati parandjenjén se takimi

i tyre nuk ishte béré pér gafén e kobures, njé lajthitje e
réndomté njerézore, “pau!” njé plumb né€ hava dhe hig
mé tepér. Me ato buzét e fundosura, q€ sikur do ta linin
pa frymé, dukej se Aleksandér Markajani pikérisht te
drejtori 1 filialit shihte mékatarin mé t€ madh té qytetit,
prandaj do ta hante t& gjall€. Por cuditérisht, thua prej
dyshimit né€se e kishte zgjedhur miré kurbanin, kur
véshtrimi idhnak po shqitej dhe nisi t€ shpérndahej népér
turmé, pa vetédije Jorida e zuri pér krahu bashkéjetuesin
e saj. Po i pércillte ndjesin€ se edhe sikur pér ¢farédo
shkaku ta nd&shkonin vértet, ajo kurrsesi s’do ta
léshonte nga dora.

Mirépo até€ méri Aleksandri nuk e kishte as me nj€, as
me dy lavidané. Ai po kérkonte me sy pasanikét e qytetit,
mjaft prej t€ ciléve s’i shihte aty. Ku ndodheshin, pérse
ia kishin kthyer shpinén festés sé njé pasaniku tjetér? Si
t’1 kishin veshét e zéna me pambuk, edhe pas thirrjes qé
kishte béré, nuk vérente ndonjéfaré gjallérie mes turmés.
Kaq po zemérohej me qytetin dhe bashkéqytetarét e
tij, sa duke murmuritur nén z€, i shpétoi njé blasfemi
drithéruese: “Ky milet e ka hak t’ia shkérdhejé nénén
Zoti!”

Por sapo i dha gojés, e ndjeu se géndrimi i lavidanéve
ishte vetém njé trajt€ moskuptimi. C’po shaprashiste
kryepari né majé té tribunés, pse s’fliste qarté, ku donte
té dilte?! Dhe vértet, ai po i vinte rrotull si lajmit qé
nuk mund ta kumtonte, ashtu edhe ideve qé donte té
shpallte. Nga Lavidani bashkékohor u hodh te Lavipolisi
1 antikitetit, shpirti historik i t€ cilit shpresonte se do
t’u jepte forcé né dité t€ véshtira. Pastaj nga fabrika e
cokollatés kaloi te Panairi Rajonal i Detaris€ s¢ Vjetér

ku, pas projektit t€ mbéshtetur nga UNESCO, qyteti
i tyre mund t€ shkélgente me pjesémarrjen. Pérséri
njélloj, fjalét sikur ia gélltiste ndonjé gropé. Pérballé
tij ca fytyra t€ mpira, véshtrime té flashkéta dhe shenja
gjumi ende pa réné muzgu. Gogésini, gogésini sa té
doni, o lavidanét e mi, népérmendi, por edhe murtajé e
vérteté sikur t€ keté gené, ajo gjumnajé s’€shté gjé prej
gjéje para gjémés tjetér qé kércénon Lavidanin!

Kurse me z€ 1&éshoi kushtrimin:

“Shpétimi tashmé €shté né€ dorén tuaj. E pérséris,
né dorén tuaj. Qytetit mund t’ia kthejé nderin vetém
sipérmarrja private, zelli dhe bujaria e qytetaréve té tij.
Por pér kété do t€ na duhet ta demokratizojmé edhe veté
lavding.”

Né kété gast pati ca duartrokitje, por ngaqé iu dukén
té vakéta, nisi t’i ndalonte me dorén e majté q¢ e kishte
té sakté. Pastaj, teksa largohej nga mikrofonat, i kérkoi
ndjes€ austriakut g€ listén e t€ ftuarve, té cilét do ta
vizitonin fabrikén pa bilet€, nga tridhjeté e pesé e kishte
ngritur né gjashtédhjeté. M¢ tha rradakja b&je dhe e
béra, shtoi duke buzéqeshur. Por meqgé ftesat pér darkén
kishin mbetur krejté€sisht domen i tij, herr Breitler-i
buzéqeshi gjithashtu.

Késhtu qé zor t&€ pohohej se cili prej tyre kishte
géndruar mé fort me k€mbét né toke.

15. N¢ krye t€ lavidanéve t€ vet, t& cilét pér voli té
vizités i kishin ndaré€ né tri grupe, Aleksandér Markajani
i ndigte me bisht té syrit se né cilin repart ndalonin mé
tepér, si silleshin dhe ¢faré thoshin. Kérc-kérc, kércisnin
thikat. Kérc-kérc edhe dhémbét. Ata s’po linin makineté

pa provuar dhe, duke shkémbyer komente, heré pas here
vinin né prové njéri-tjetrin nése nga shija e kampionit
kishin mundur t€ zbulonin ¢okollatén qé i pérkiste.
Pérveg cokos mé t€ pérhapur, asaj me emrin e qytetit,
disa pérmendnin Schoko-Laden Rudina, Schoko-Laden
Bruna, Schoko-Laden Sidrit...

“Uné sapo héngra Helenén”, u dégjua njé z&.

“Cilén Helen&?”, pyeti dikush.

“Helena Arifin”, pasoi pérgjigjja. “E njoha se e kam
provuar dhe heré tjetér.”

Kryepari u rrégeth. Héngshi kokén tuaj, mallkoi
me vete vizitorét e lafitur. Kishin kaluar pak muaj
pas pérurimit, kur doli lajmi se me kushtin qé t&
parapaguante, ¢do qytetar mund t€ bénte né fabriké
edhe porosi private, duke zgjedhur shijen dhe emrin e
cokollatés. Sa déshironte, trimij€, shtatémijé e pes€qind,
dhjeté mijé cop&? I kishte t€ garantuara, mjaft t’i linte
fabrikés 0.5 pérqind t&€ asaj serie pér koleksionin e
arkivit, nga pasurohej edhe muzeu. Po ashtu, sipas
kontratés, porositési duhej ta térhigte t€ré prodhimin
brenda njé jave, pasi fabrika kishte nevoj€ pér hapésira
magazinimi. Nése nuk t€rhigej pér dy javé, sekuestrohej
gjysma. Nése pjesa tjetér nuk térhigej as pér njé muaj,
groposej gjithé prodhimi.

Po si mund ta linte Jasin Bilali, biznesmeni i
pamposhtur dhe konsulli i Pakistanit, té asgjésohej Lali
itij?! Dhe jo pak, por t&€ shuméfishuar njézet e pes€ mijé
heré. “Kurrén e kurrés, Lali im!”, iu betua sé shoqes
dhe, me ta marré njoftimin, u nis me kamion drejt e né
fabrik€. Se ¢’bénte porositési me téré até prodhim, e
thithte tregu, e dhuronte, e conte né qytete té tjera, kjo

ishte puna e tij. Ndodhte q€ n€ Lavidan, kur béheshin
disa porosi njéherésh (dhe né két€ rast hidhej shorti i
radhés), pér disa dité qytetarét nuk hanin tjetér vegse
cokollata. At€heré pronarét e kafeneve, prodhuesit e
bukés dhe shitésit e bulmetit protestonin. Por kétyre u
kundérviheshin konsumatorét: “Maskarenj, nuk thoni
shyqyr qé na ndriti fati me ¢okon?! Téré jetén kemi
ngréné buké e groshé. Lavidanéve s’u ka dalé nami
kot, tri oré presin pér té zier grosha dhe s’durojné pesé
minuta pér t’u ftohur, por e kollofisin té nxehté.”

Si té ishte fjala pér ndonjé sprové pasioni e besnikérie,
né€ mbéshtjellésen e ¢okollatave zotéronin mé tepér emra
feméroré€. Pér ditélindjen e Klementing€s, bosi i naftés
Robert Dizdari e theu rekordin e Lali Bilalit, duke e ¢uar
porosiné né tridhjeté mijé copé. Babai i saj, Aleksandér
Markajani, u xhindos sepse iu duk se né syté e té tjeréve
po kompromentohej si kryebashkiak. Por ishin pikérisht
kéta té tjerét g€ e shfajésonin: “Pérse e merrni si investim
pér vajzén tuaj, kryepari yné?! Kjo quhet Schoko-Laden
Balerina. N€ qytetin toné ka shumé vajza q& kércejné.
Do té ishte ndryshe po té pérkufizohej Schoko-Laden
Koreografja, se vetém njé koreografe t€ famshme kemi,
zonjushén Klementina.”

Pak nga pak, ¢okollata e personalizuar po bé&hej
¢cshtje kalorésie dhe dinjiteti. Por duke nderuar
qytetarét, prodhuesi nuk mund té sakrifikonte dinjitetin
e vet, késhtu qé vuri ca kufizime. Pasi dégjoi pér
rregullat e shtuara, Selim Salvaria u paraqit né zyrén e
porosive bashké me t€ shogen. Kur ajo u pyet si quhej
dhe u pérgjigj Hanife, Karl Kosturi ngriti vetullat i
pakénaqur: “Nuk shkon. Schoko-Laden Hanife nuk

€shté ting€lluese. Por me njé seancé gjyqésore ju mund
ta ndérroni emrin, zonjé.” Sado mbeti e habitur, gruaja
vendosi g€ ¢okollatés t’i vihej emri i s€ émés. Mirépo
ashtu si Hanife, edhe Zarife doli emér i papranueshém.
Duke ndier rrengun e t€ shoqit, bashkéshortja iu kthye
atij: “Atéheré véri emrin Edlira, se pér ty €shté mé e
mira!” N¢ té vérteté i kishte pérmendur t€ dashurén, me
té cilén Selimi e kishte tradhtuar ditén e paré té Fiter
Bajramit, por kishte pandehur se duke u ndodhur né
xhami, Hanifja s’e dinte ¢’b&hej né shtépi.

Pikérisht kéto kufizime po e armigé€sonin népunésin
Kosturi me shumé lavidané. Kur e pyeste porositésin
me ¢’shije e déshironte ¢okollatén, limon, kajsi,
mendér, bajame etj., dhe merrte pérgjigje “Me hudhér!”,
kurrsesi nuk Iéshonte pé. Me hudhér né asnjé ményré,
kundérshtonte, nuk i shkon gustos sé€ fabrikés. Dhe kéto
ndalesa i térbonin t& tjerét, sepse heré pas here veté
fabrika (prodhonte pér eksport edhe ¢oko me piper)
tregohej liberale né gusto. Prandaj ankoheshin, si €shté
e mundur g€ ky Kosturi, banor i lagjes B/3, gézon
besimin e vienezit Klaus Breitler?! Ne s’e mohojmé,
bashkéqytetari yné ka emigruar ca kohé né Austri, atje
mund ta ket€ mprehur edhe nuhatjen, se né parfumeri
ka punuar, por ¢cokollatat nuk hahen me hundé. Dhe prej
kétij pushteti qé gé€zonte, shtonin pastaj t€ habitur: Ende
s’po e marrim vesh, ky njeri &hté Karli apo Carli?!

“E gjeta”, u dégjua njé€ z&. “Sapo héngra kumbarin
tim.”

“Po si e njohe?”

“Cokollata e tij ka shije pikante.”

“Génjeshtar, markat e fabrikés s’lejohet té riprodhohen.”

Aleksandér Markajani s’e ktheu kokén, por nxori
nj¢& hukamé sikur t’i digjte goja dhe po u frynte buzéve.
Ia vlente vallé t’i kérdiste me fjalé t€ rénda, apo t’ua
shkurtonte kohén e degustimit? Béri pérpara duke
i térhequr mé shpejt pas vetes, derisa i mblodhi né
sallonin ku pihej quméshti dhe ¢okot e plota kalonin né
konvejer.

Mirépo kétu, né vend t’i binte pezmatimi, iu
prishén nervat mé keq. Gjithé sa shkruhej me politesé
né gjermanisht: Essen erlaubt, mitnehmen verboten
(Lejohet ngrénia, ndalohet marrja me vete), né fletushkat
e mureve thuhej né€ shqip: Hani e pini, por né xhepa
mos shtini! Dhe kishin hequr keq pér pérkthimin, si¢
ia shpjegoi herr Breitler-i, sepse né respekt té tradités
folklorike t€ Lavidanit, i famshém né téré rajonin pér
bejte, asaj politese standarde kishin dashur t’i jepnin
edhe rimé, edhe ritém. S’i keni [éné gjé mangut, i erdhi
Aleksandrit t’i thoshte. Por duke par€ orén, tha se i
duhej t€ largohej pér té kryer nj€ puné t€ ngutshme, para
darkés né Saray.

Kur doli jashté, pa se te dera e muzeut t& fabrikés
ende kishte radhé té gjaté. Pérveg atyre q€ kishin marré
pjesé né miting, kishte edhe lavidané t€ tjeré. E mori me
mend ¢faré u interesonte mé tepér aty, i mbante shpresa
se ¢okollata e tyre e personalizuar ndoshta kishte kaluar
nga arkivi n€ muze. Vegse prap€ i mundonte kureshtja se
ku ndodhej n€ muze, né stendat ballore apo né kthesat e
mureve? Dhe sidomos, ishte mé e denj€ se konkurrentet
pérkrah?

Grand Saray

16. Né Grand Saray nuk kishte vetém darké, por
edhe muziké. Kishte mjaftuar njé mbledhje e shkurtér
e késhillit bashkiak (puna e ngutshme e Markajanit,
sepse mbledhja e gjaté ishte 1én€ pér né méngjes), qé
lavidanét ta merrnin t€ kryer: Udi Urlani ishte eméruar
zyrtarisht kryearkitekt 1 qytetit. Por me kété rast shtonin
edhe kryearkeolog. Vendimi kaloi me ca vota kundér
ngaqé, duke dashur té ruhej struktura urbane e qytetit,
dikur Urlani ishte shprehur ashpér kundér ndértimeve
té paplanizuara qé po ia merrnin frymén Lavidanit.
Ti e sheh si qytet kaotik, ne e shohim si modern, i qe
pérgjigjur Tugi & Compani, q¢ po hidhte soletén e
fundit né shumékatéshin peréndimor.

Pati dy arsye q¢ emérimi u mor vesh menjéheré,
mesazhet telefonike gjat€é mbledhjes dhe fakti qé
kryepari e kryearkitekti u pané sérish bashké kur hyné
né€ sallén e darkés. Me fytyrat e kthyera nga njéri-tjetri
dhe ca pérshéndetje t&€ pavémendshme andej-kétej, po e
vazhdonin bisedén g€ kishin nisur jashté. Ve¢se kaq né
mirékuptim dukeshin, sa né€ syt€ e shumékujt po linin

pérshtypjen sikur ishin lidhur me njé pérbetim mizor:
“Miku im, aty ku ti do t€ vésh kémbén, po t€ jeté nevoja,
uné do té vé kokén. Dhe né mos e mbajtsha fjalén, me
kémbén té€nde ma shtyp kokén time.” Me gjith€ pagen
qé rrezatonin graté, t& cilat po ecnin vetém pak hapa
para burrave té tyre, pér shkak se deri dje as mund t&é
mendohe;j, pér disa ky intimitet ngjante disi i frikshém.
Jo i frikshém, tha Merdan Tukseferi, por i panatyrshém.
Duke kryqézuar krahét e leshtormé, Alush Fuceku e
pranoi se e kishte tepruar.

Meényra si ishin shpérndaré tryezat dhe mungesa
e rezervimit té tyre, tregonin se darka s’do té kishte
protokoll. Megjithaté t€ pranishmit déshmonin njéfaré
droje dhe vetiu e kishin 1éné t€ liré kreun e sallés. Né
castin q€ zonjat e zgjodhén tashmé njé€ tryezé katérshe,
burratende ishin mé kémbé. Aleksandrii Lavidanit donte
té dinte mé tepér pér besueshmériné e informatave, qé
1 kishte dhéné drejtori i filialit. Sipas Udit, ¢cka e kishte
dégjuar edhe n€ vende t€ tjera ku kishte bredhur, merita
kryesore e Institutit Spiritus ishte konstatimi né¢ kohé
reale. Edhe historia e ka provuar gjithashtu, njé qytet
qé 1 ka falimentuar shpirti i vet, prapéseprapé mund
té vazhdojé té mbijetoj€, pa u véné re kjo humbje nga
banorét.

“Vegse ka provuar edhe t&€ kundértén, zoti Markajani”,
nxitoi té shtonte. “Ndonése Troja nuk €shté mé prej mijéra
vjetésh, shpirti i saj vazhdon té jetojé sot e késaj dite.”

“Ti po mé tremb, Udi, po thua dicka rréqethése.
Fantazma qytetesh q€ kané humbur trupin dhe qytete qé
e paskan trupin, por i ka l&éshuar shpirti. S’e pérfytyroj
dot Lavidanin me kété status.”

“Ndoshta Lavidanit toné do t’ia kthejmé shpirtin e
vet, kryepar”, i dha shpresa arkeologu profesionist, thua
se ky aksion kishte t& bénte me botén e néndheshme.

“Mé fol né emér, té lutem”, u bezdis Aleksandri,
sikur po t’u mungonte intimiteti, ai pérbetimi i tyre nuk
do t€ mund t€ funksiononte.

Cifti g€ po i bénte shoqgéri Bestarit dhe Jorid€s, nuk
kishte lidhje tjetér pérvecse pélqimit pér t€ vallézuar sé
bashku. Aq harmoniké ishin né€ danc, sa té gjithéve u
dukej se kur e udhéhignin vall€zimin ata, salla béhej mé
e madhe. Dama ishte Helena Arifi, parukierja mé né zé
e qytetit. Ajo kishte veti qé pér ndonjé shaka apo thjesht
pér ta ndryshuar lukun, mund té shkérbente ciléndo nga
zonjat ¢ njohura té Lavidanit. Nése ishte puné lartésie, e
bénte plotésimin népérmjet takave, mbushjet népérmjet
veshjes dhe, kur kérkohej ndoca hollim, e kishte t& lehté
me korseté. Por mbi t€ gjitha ia dilte mbané me flokatat
e saj.

Meqg ishte marré vesh me kavalierin se né€ kété darké do
t€ vinin s€ bashku, pér t’ia béré€ gejfin Valmir Lunikut, ajo
i kishte kthyer flokét n€ bionde, duke i pérngjaré Amarda
Urlanit. Valmiri nuk e fshihte térhegjen e tij, Amardén e
kishte piké t€ dobét. Ndoshta qé kur ishin paré pér sé pari
né kété boté. Por sidomos qé kur ishin puthur né gjimnaz,
madje pastaj edhe ishin arratisur s€ bashku. “S’kam ¢’béj,
ma lyp syri edhe zemra até zonj€”, u pérgjigjej ngacmuesve
g¢ ia hidhnin fjalén. Vegse kur detyrohej ta pranonte kété
dobési, fliste me njé z& malléngjyes, ¢cka déshmonte se
vuante veté, por mund t€ fuste né vuajtje edhe tjetérkénd.

Pas tronditjes q€ kishte kaluar, Bestar Kalari ndihe;j
mé 1 get€. Nga ményra si kishte folur né tribunén e

47



fest€s e kishte kuptuar se as barku i kryeparit, si¢ e pati
paralajméruar, s’e kishte mbajtur dot lajmin e fshehtg.
Tek Udi dukej qarté€ se ishte zbrazur me ngutje, por kush
ishin dhe sa ishin t€ tjerét? Gjithsesi Bestari mendoi se
lajmi qarkullonte fort i kufizuar, ndryshe t€ pranishmit
do t’i vardiseshin me provokime e mallkime, né mos
ndonjé fanatik i qytetit edhe me dajak.

Pérkundrazi, ai po vérente se nga pozita e tij e dyfishté,
si drejtor 1 Filialit Spiritus dhe si drejtor i Bankés sé
Kursimeve, po dilte mé n€ pah i dyti, ¢ka nuk e priste
tani pér tani. Heré pas here né tryezén e tij afroheshin
lavidané t€ njohur e t&€ panjohur, t& cilét pyesnin se né
¢’oré do t€ hapej banka t€ nesérmen, mé herét apo si
zakonisht. Bestari po habitej me két€ zell, sepse atyre
nuk u lejohej t’i té€rhignin depozitat, por ndoshta do té
derdhnin depozita t€ reja. Dhe té gjitha pa afat maturimi,
sepse ishin edhe pa interesa, edhe té pérjetshme.

Prej efektit t€ muzikés, Amarda Urlani mbante ritmin
nén tryez€ me majén e képucés. E bénte pa vetédije,
sikur vetém ajo ¢ dégjonte me veshin e brendshém.
Por kéto rrahje e acaronin kryeparin Aleksandér, duke i
kujtuar sekretaren e vet qé kur i vononin ato t€ muajit, e
batérdiste me gishta tastierén e kompjuterit.

Pa dashur ta prishte gojén me ndonjé vérejtje, e
ndérpreu bisedén dhe iu drejtua Amardé€s. Ka njeréz qé
thoné se danci €shté po aq i dobishém sa pishina, ti pse
nuk vallézon? Udi e ndjeu se tjetri nuk donte g€ ata té dy
té ndaheshin, ve¢se po kérkonte ményrén pér t’i hequr
qafe graté. Duke u kthyer nga e shoqja, Aleksandri
vazhdoi: Pse jo edhe ti?! Ngaqé zonja e tij rrinte shpesh
fytyréngrysur, njé zymtési qé e kishte ndjekur qyshse

ishte vajz¢€, edhe n€ até moshé ai vazhdonte t’i kujtonte:
“Po buzégesh nganjéheré, moj Dina, pérpiqu t’i ngjash
pak vajzé€s. Né familjen toné ti nuk ngjan me askénd.”

Ndodhi gé kur Dina po vallézonte me Karl Kosturin,
njé kavalier do té paraqitej né tryez€ pér t’i marré€ leje Udit
nése mund t€ vallézonte me t€ shogen. N& t& vérteté leja
mbeti vetém akt etike, sepse Amarda kishte filluar t& 1€vizte
jo kur i shoqi pohoi me koké, por me t’u nisur Valmir
Luniku drejt saj. Udi ishte n€ dijeni pér até férkimin e
buzéve. U puthém kur nuk dinim as t€ putheshim, i kishte
rréfyer Amarda. Mirépo pas puthjes, kushedi pérse, kishin
aq térheqje pér njéri-tjetrin, sa déshironin t€ rrinin gjithnjé
bashké. Késhtu, njé dit€ prej dit€sh u arratisén nga qyteti.
T€ njoftuar nga prindérit, policia i ndaloi né vagon, kur
tashmé treni kishte arritur né stacionin e Lagit. Pér pyetjen
se ku po shkonin, nuk kishin ndonjé pérgjigje t€ qarté.
Thané se po shkonin né kryeqytet pér t€ paré Parkun e
Madh ndané ligenit. Por t€ holla pér biletén e kthimit nuk
u gjetén né xhep, a thua se as q€ kérkonin t€ ktheheshin,
pasi do té mbyteshin bashkg.

Dukej se, prej kohésh, Udi Urlani e kishte hedhur
prapa shpine kété idil adoleshentésh. Por sa heré i binte
té udhétonte jashté pér puné shkencore, cuditérisht i
mpiksej njé parandjenjé e pavullnetshme. I béhej se pasi
té kthehej, nuk do ta gjente Amardén né shtépi. Nuk do
ta gjente, sepse dikush (emrin e inxhinier Lunikut s’e
zinte ngoje) ia kishte rrémbyer.

17. Si t€ kishin marré ndonjé urdhér té vetvetishém,
sapo pané Valmirin duke vallézuar me Amardén,
orkestrantét u ngritén mé kémbé. Po t’i pyesnin pérse, as

ata nuk e dinin. Por askush s’do t’i pyeste, duke pranuar
né heshtje se njé histori dashurie né ¢farédo moshe, edhe
kur €shté képutur né filiz, ngjall sentiment pérgjithmoné.
Aq mé tepér pér ményrén e respektueshme si vazhdonte
ta shfaqte inxhinieri ndjenjén e tij. Amarda i takon Udit,
thoshte Valmiri, késhtu deshi fati, por uné e pélgej. E
miré, shih me sy dhe plas me zemér, ia kthenin burrat
epshoré t€ Lavidanit. Madje Alush Fugeku, pér té cilin
thoshin se ishte aq i ngutshém sa 1 fugonte vdekjes nga
prapa, teksa pinte me Tukseferin, po bénte kété koment:
“Ne té gjithé e dimé, kéta Lunikét jané soj lunatikésh.
Por né rast se pér elektronikén inxhinieri éshté gjithnjé
eséll, pér petullén e femrave €shté qyqman i fjetur.”
Drejtoresha e shkoll€s s€ gjuhéve té€ huaja, Amarda
Urlani, kishte veshur njé fustan maxi g€ ishte punuar
me prerje pér s€ gjati né gjoks dhe, bashké me klasin,
paragqiste edhe elegancén. Veté ngjyra e cohés, njé mente
e émbél, pérshtatej miré me l€kurén e saj t€ bronzté.
Ndérsa kavalieri, pérve¢ képucéve té zeza lustrafini,
ndryshe nga burrat me kravata, mbante papijon. Sa pér
veshjet e tjera, nuk barazohet dot me Robert Dizdarin,
péshpérisnin disa. Bosi i naftés as qé€ shkon né butiké, sa
heré kané digka té vegant€, shkojn€ menaxherét tek ai.
Roberti sapo i kishte kérkuar ndjesé€ Klaus Breitler-it
pér mungesén né tribunén e festés (Nj€ anije cisterné po
vonohej né portin e Durrésit, etj.), dhe tani po kthehej
né tryezén e tij duke mbajtur né doré€ njé goté, gjysma
e s€ cilés kishte marré ngjyré t&€ errét. Sipas Dinés,
¢ka nuk ngurroi t’ia shprehte Karl Kosturit me té cilin
po vallézonte, ai dukej sikur pinte naft€. Shihe, shihe
si nxjerr avull nga goja! Por mund té jeté veré, zonja

Markajani. Se ¢faré &sht€ tamam, ia ktheu e €ma e
koreografes duke kérkuar té bijén me sy, vetém Zoti e di.

Me kérkesén e damés apo t& kavalierit, kishte
cifte q¢ e ndérprisnin vallézimin ende pa mbaruar
muzika. Bestar Kalari e térhoqi Joridén pér dore dhe,
me t’u ulur n€ karrige, mbuloi gojén me peceté pér té
fshehur gogésimén. Ky gjest nuk i shpétoi Aleksandér
Markajanit, q¢ i tha Udit: “Pata menduar se dy heré
drejtor, edhe pér bankén edhe pér filialin, zoti Kalari
ishte né shkelje. Por tani g€ e mésova punén e filialit,
nuk shoh konflikt interesi.” Kaq e déshironte Udi até
Bankén e Kursimeve, sa fjalén e paré pér ta béré té
tijén ia kishte hedhur pronarit nént¢ muaj pasi ishte
hapur. Por Bestari i kishte théné se filiali dhe banka
shkojné bashké. Ma sqaro si bashk&? Si fleta e ullirit
me zjarrin, e kishte kthyer pérgjigjen né enigmé tjetri.
Mos po nénkuptonte ai horri gjithashtu: “Si Amarda me
Valmirin?!..”

Udi deshi t’i thoshte kryetarit té bashkisé se, pér hir t&
interesave té qytetit, do t€ duhej ta mbanin afér drejtorin
e dyfishté. Por e pa kryeparin t’i taposte veshét me duar,
sepse pati njé ngritje té befté t€ muzikés dhe dyshemeja
sikur nxori tym nga shkelmat. S’kané turp, s’u pérmbajt
Markajani g€ u duk sikur do t€ ¢gmendej nga lavidanét
e tij. S’kané turp, pérsériti duke pérfshiré me véshtrim
edhe graté e tyre, hidhen hop-e-hop sikur t€ jené né
dasmé dhe jo n€ prag morti. Mos e lésho veten, i foli
intimisht pérbetuesi, pérvegse ¢faré ka humbur tashmé,
qytetarét do t’ia kthejné qytetit té tyre edhe lavdiné e
dikurshme. Dhe s’duhet harruar se Lavipolisi nuk ka
gené mé pak se Troja, kryepari yné.

Udi Urlani i tha kéto fjalé me njé frymézim
mbushullues, thua se besimi i tij kishte forcé pér té
ngjallur edhe té vdekurit.

Dicka pér njé t€ vdekur do t'u kujtohej gjithé t&€
pranishméve, kur mé né fund muzika reshti dhe ndérsa
dancuesit po shpérndaheshin, dolén si nga dheu tre veta, qé
sapo kishin hyré né sall€. I treti ishte njé fémijé rreth katér
vjec. Por ngaqgé e kishin veshur me kostum e jelek, si dhe
ia kishin shkartisur flokét me xhel, ngjante si burré i voggél.

Nga njéra an€ fémijén e rrethonte nj€ zonj€, nga tjetra
nj€ zonjushé. Dhe té dyja, pér shkak se petkat i kishin futé
té zeza, nxinin si nata. Zonja ishte Dhimitrulla Likoka,
gjyshja e vogélushit q¢ mbante pér dore. Zonjusha
quhej Zaharulla. Me zonjén, q€ tashmé e kishte humbur
té birin, 1 binte t€ kishte lidhje té térthorta, motra e gruas
s€ Petros té ndjeré.

18. Né heshtjen qé ra menjéheré vet€ém Klaus
Breitler-i, i cili ndodhej aty me bashkéshorten, 1évizi i
pari. Ai u nis drejt tyre me krahét e hapur, sikur po u
dilte pérpara pér t’i pérqafuar. Por pasi béri disa hapa
dhe ata s’lévizén, u shtang né vend. Edhe pse njéri krah
1 mbeti i ngritur, duke treguar ende drejtimin e tryezes
sé tij, njé fjal€ s’po nxirrte dot.

Petro Likoka kishte gené njéri nga kamionistét
mé té zellshém té fabrikés dhe, pas aksidentit fatal né
autosdratén veriore t€ Bullgarisé, padroni s’ia kishte
kursyer ndihmén familjes sé€ tij. Me Karl Kosturin si
shoqgérues, dité€t e para kishte vajtur pér ngushéllim
disa heré né até shtépi. Pastaj vizitat ishin ndérpreré,
jo se atje nuk do ta prisnin, por kishte dalé njé pengesé

e papérfytyrueshme pér t€ huajin. Tash q€ mbaruan té
dyzetat, Dhimitrulla ka filluar t¢ qajé me thes né krye,
thuhej pér zonjén. Sipas Karl Kosturit, ky zakon kishte
ekzistuar vértet né Lavidan dhe pérreth Lavidanit, por
daléngadal€ koha e kishte 1én€ né harres€. Ishte vdekje e
réndg, herr Breitler, Petron e kishte djalé t€ vetém dhe tani,
kur vajton, hedh thesin né krye. Po pérse thesin?! Sepse
nénés, zotéri, i duket mékat g€ me djalin n€ errésirén e
varrit, veté ta shohé ende me sy dritén e diellit.

Mbasi jetoi gjysmé viti me vjehrrén, e shoqja e Petros
mori djalin dhe u kthye né shtépiné e gjinis€, ku kishte
nénén dhe njé motér, Zaharullén. Ndonése mé e re pér
nga mosha, Zaharulla nuk ia fshehu zemératén. Duke i
treguar me gisht njé foto t€ Petros me kornizé pasqyrash,
e gortoi pse e kishte 1€né fillikat nénén e burrit. Pastaj,
kur pa se Harikla gjeti edhe dashnor, Zaharulla u acarua
m¢é tepér. Tashmé s’donte shkak, por ¢farédo shkasi pér
ta l&shuar gojén. Nj€heré, kur tjetra u kthye natén voné
dhe Zaharull€s iu duk se i vinte eré sperme, iu vérsul:
“Putané, nuk di t’ia mbash nderin burrit! Zaten, kurré
s’e ke merituar Petro Likokén. Por ta dish, i gjalli pér
mua €shté ai, ti je e vdekur.”

Tri javé mé pas, vejusha i braktisi t€ gjithé duke vajtur
pas t€ dashurit né Leverkusen t€ Gjermanis€. Pikérisht
at€heré u hap lajmi se Zaharulla Konomi do t€ martohe;.
Po me cilin?, pyesnin lavidanét. Me njé t€ vdekur,
pérgjigjeshin disa t€ aférm. Madje kéta ngulmonin, sepse
duke dashur ta parashihnin fatin e saj, ditén e paré té
vitit kishin hedhur né zjarr njé fleté ulliri t€ taksur pér
Zaharullén. Né t& vérteté, kurré s’do t&€ paraqitej n€ zyrat
e bashkis€ pér t&€ béré nj€ celebrim, g€ aférmendsh do t’i

kundérshtohej. Por do ta gjente ményrén pér ta getésuar
veten dhe, si¢ treguan gjasat, pati bashképunim.

Njé méngjes me diell, pasi kishin réné kambanat
dhe besimtarét e pakté po linin navetat, Zaharulla
dhe Dhimitrulla zbritén nga taksia mu para shkalléve
té kishés. E para kishte njé kuroré né koké, velloja e
errét e sé€ cilés ia mbulonte fytyrén. Ndérsa fotoja qé
mbante n€ duar ishte po ajo e komosé, kur Petro Likoka
kishte vizituar prindérit e s€ fejuarés pér t€ ndaré ditén
e dasmés. Pasqyrat e kornizés e kthenin dritén e diellit,
duke Iéshuar rreze e xixa, si pér t’i verbuar kureshtarét qé
po 1 ndignin me sy. Sa kohé géndruan né kishé, ¢’béné e
¢’thané atje s’pati déshmitaré. Por kur dolén, Zaharulla
e kishte ngritur vellon dhe ecte pérkrah Petros, qé€ tani e
mbante e éma para duarve.

Ca pleqve t€ drobitur g€ i pérqeshén te shkallét, si
té fliste njéra n€ emér té t& dyjave, u thané: “Heshtni,
gérdalla me kokalla! Mortja do mish, por né€ trupin tuaj
s’ka cfaré t€ hajé. Prandaj n€ dheun e zi treten djemté e
rinj, ndérsa rroni ju duke u kalbur mé kémbé!”

Mirépo ai mé i razbituri s’u dorézua. Edhe kalbja éshté
1€vizje, moj zonja, béri rezistencé duke i pérqeshur prapé.

19. Po pérse kishin ardhur né até sallé? Kjo pyetje
nisi t€ qarkullonte cep mé cep. “Zoti Breitler”, foli
Dhimitrulla, “ju falénderojmé pér dhuratén. Por ndonjé
ftes€ pér darké nuk kemi marré. Nése jo né moshén
pér ta zévendEsuar té atin, ky f€mijé mund té vinte nga
shtépia joné si trashégimtar.”

Derisa t’ia pérkthenin t€ huajit né gjuhén e vet,
Aleksandér Markajani u thirri:

“Tryeza juaj éshté cilado qé ta zgjidhni. Ju jeni t&
miréseardhura, Dhimitrulla dhe Zaharulla Likoka!”

Por tashmé ato kishin mbaruar puné dhe po
largoheshin. Pérpara se ta kthente shpinén, si¢ e kishin
udhézuar, vogélushi e pérshéndeti sallén me doré dhe
tezja, duke u sjellé si néna birésuese, u detyrua ta priste
paksa. Atéheré t€ gjithé patén mundési té kundronin
edhe fytyrén e vogél té zonjushés, qé s’dihej si ia mbante
ata sy aq t€ médhen;j.

U duk se heshtja do té€ zgjaste, por Alush Fugekun
s’po e mbante vendi pa folur dhe tha digka, qé até cast
pakkujt i kishte vajtur né mend:

“Herr Breitler, ky djalé &shté Carli yt?”

I malléngjyer, tjetri u pérgjigj sikur po i drejtohej téré
sallés:

“Mos mé provokoni mé gjaté, ju lutem. Jua kam
théné me kohé, uné e kam Carlin tim.”

Megjithaté, 1 ngutshmi iu kthye tjetrit:

“Zoti Markajani, u gabove kur Zaharullén e bére
Likoka, ajo éshté Konomi.”

“Cfaré niset edhe bitiset, Fucek”, ia preu kryepari.
“Por tek ne zjarrit i del tymi me vonesé.”

“Atéheré paske nxjerré bidat t€ ri, kryetar”, u hodh
Kapllan Katallani, ndérsa i rrézohej kapaku né syrin
e vogél dhe i1 vezullonte syri i madh. “Né bashkiné e
Lavidanit s’ka gené zakon ndonjéheré té€ martohen té
vdekurit.”

“Muziké, muziké!”, thirri njé damé.

Dhe me té nisur orkestrantét, ajo iu drejtua Klaus
Breitler-it qé ta ftonte pér vallézim. Dama tjetér, qé u
paragqit n€ njé tryezé, e gjeti t€ atin me buze t€ fundosura,

sikur po e grinte nga brenda Katallanin, Qiklopin e
qytetit. E di ¢’ke, i tha Aleksandri, vallézo me tét ém¢!
Nuk mundem, u mbrojt Dina. Dhe pér ta shfaqur mé
bindshém pamundé€sin€ e saj, béri njé gjest, thua se
do t€ pritej né€ fyt me tehun e péllémbés. K&tu mé ka
ngecur, Aleksandér. Gélltite me ujé, mama dhe na 1ér
té g€zojmé sonte, ngulmoi Klementina pa u zmbrapsur
nga ftesa pér t€ atin.

Ngagé salla u mbush sérish me cifte, pér ta rikthyer
atmosferén e paré, orkestrantét sikur e léshuan pa duar.
Ndoshta ishte njé teprim, sepse Aleksandér Markajani
vértet po vallézonte me t& bijén, por késaj here duke
pérfshiré edhe veten, pati fiksimin se mos ky ngaz&llim
prej t&€ marrésh mund t’ia shpejtonte kobin Shpirtit té
qytetit.

Kurse tashmé, gjithé mirésjellje, Klaus Breitler
bisedonte né¢ anglisht me damén. Ai dukej se e zotéronte
veten dhe po e pyeste zonjén Urlani nése pérdoreshin tekste
alternative né shkollén e gjuhéve té huaja. Edhe dama
gjithashtu e ruajti mirésjelljen. Vetém kur mbaroi muzika
dhe kavalieri po priste pér ta shogéruar né tryezén e saj,
i tha: “Mister Breitler, uné nuk jam Amarda, por Helena
Arifi. Sonte kisha njé arsye private pér t'i shémbéllyer
asaj.” Nuk ia tregoi, por pa e ditur se ¢faré do t€ sillte e
ardhmyja, arsyeja kishte gené njé hoké: né¢ darké do té€ ishin
dy Amarda dhe Valmir Luniku le t€ zgjidhte mes tyre.

Ndérkaq kryepari e gjeti t€ shogen vetém né tryezg.
Mori vesh se dy ciftet, Urlanét dhe Bestari me Joridén,
ishin larguar s€ bashku. Prej etheve me té cilat po priste
méngjesin, as héngri, as gotén s’e preku mé me doré.
Madje i dha té drejté s€ shoges, ajo darké t€ ngecte né fyt.

Njé trini zyrtare

20. Me tri pushime ndérmjet, mbledhja e késhillit
bashkiak g€ filloi né méngjes, u mbyll pas shtaté
oréve. Sipas késhilltaréve té opozités, pér shkak té
paaftésisé s€ maxhorancés pér té€ drejtuar, ata paskéshin
paralajméruar me kohé¢ se qytetit té tyre po i vinte fundi.
Minoranca politike ka gjithandej, u gjegj pala tjetér, por
s’kemi dégjuar q€ opozita planetare té shpall€ afatin se
kur do t’i vijé€ fundi botés.

Mbasi u pérleshén me fjalé nja treqind e gjashtédhjeté
minuta, derisa i erdhén globit rrotull, orén e fundit
i thirrén mendjes, né¢ két€ mbledhje do t€ merreshin
vendime jetike dhe ata kishin nevojé pér getési. Késhtu,
nisi shqyrtimi i ¢éshtjes s€ paré.

Cfaré do t’u thoshin lavidanéve pér t€ shmangur
panikun dhe pesimizmin e pritshém? (Palét rané dakord
se pesimizmi t€ ¢on né disfaté.) Dikush propozoi, t’u
themi se qyteti rrezikohet nga njé€ raketé, qé e ka humbur
telekomandimin dhe tani pér tani endet né atmosferé.
Kundérpyetje: Po nga vjen bomba? Shtesé pér sqarim:
Ta z€mé, njé néndetése bérthamore e NATO-s ka

béré njé gabim njerézor. Kundérshtim: Nuk shkon,
ne jemi pjesé e Aleancés sé Atlantikut dhe lajmi do té
perceptohet sikur, né vend t€ bombardojmé armiqtg,
po vrasim veten. Ndérhyrje: Uné kam njé merak. Cfaré
€sht€ mé e réndé pér popullatén, vdekja e trupit apo
humbja e shpirtit? Repliké: Kjo pyetje s’ka nevojé pér
pérgjigje. Me sa ma ha rradakja mua, zoti Papri deshi
vetém ta zbuste situatén, sepse tekefundit tkurrja e
shpirtit njerézimit po i vjen nga veté njerézimi.

U la g€ ményrén e komunikimit me qytetarét ta
zgjidhte zoti Markajani. Duke gené se e ka mésuar lajmin
1 pari dhe pérgjegjésia kryesore bie mbi shpatullat e tij,
arsyetuan disa, ai ka pasur kohé t&€ mendohet. Por asnjé
kryebashkiak nuk éshté véné deri tani para njé prove
té tillé, u kujtoi kryepari Aleksandér pér t’u mbrojtur.
Sidoqofté keni pasur kohé t€ késhilloheni edhe me
kryearkitektin e ri, ia zun€ shtegun menjéheré.

Aleksandér Markajanit po i férgéllonin buzét nga
térbimi, por pér ta pérmbajtur veten, futi dy gishtérinj
mes komgave té kémishés dhe zuri t€ kruante gjoksin.
Kishte bindjen se até cast kundérshtaréve u vinte té
kruanin koget nga kénaqésia. Atéheré foli shpejt:
Eshté e domosdoshme ta hedhim qytetin né veprim,
le t€ kaloyjmé te vendimet. Por vendimeve u shkon pér
shtat gjuha e ligjeve, prandaj jeni t€ lutur pér diskutime
koncize.

Mbasi u shtjellua réndésia e nismave private, ngaqé
s’deshi ta fshihte se vértet ishte menduar e késhilluar,
apo pér t’u imponuar para opozit€s, vendimet i shpalli
veté. U kishte dhéné formén e njé trinie:

1) T’ia kthejmé Lavidanit lavdiné e humbur.

2) T’ia pértérijmé gjithcka €shté amortizuar.

3) T’i japim qytetit ¢faré kurré nuk e ka pasur.

Por shtoi dhe njé kérkesé pér mediat. Teksa gazetat
do ta botonin lajmin t€ nesérmen, mundé€sisht kanalet
televizive ta jepnin kronikén vetém né edicionet e
mbrémjes. Deri atéheré ai do té kishte komunikuar
drejtpérdrejt me qytetarét.

Né té vérteté, ende pa e vlerésuar réndésiné e
céshtjes, televizionet kombétare nuk ishin té pranishme.
Nga Tirana kishte ardhur vetém TV Shkalla e Selim
Shkallnurit, g€ kishte marrédhénie bashképunimi me TV
Jupiterin e Dilaver Carés, bosin mediatik t€ Lavidanit.

Por rrjedha e informacionit nisi q¢ me ndé€rprerjen
e par€, kur etérit e qytetit po bénin njé pushim prej
pesédhjeté e katér minutash. Sapo e lexova at€¢ SMS,
do t’i thoshte sé shoges né dreké Adil Pishaku, m’u duk
sikur asfalti i rrug€s po shkoqej dhe képucét po mé dilnin
nga kémbét. Po képucét pérse?, pyeti Diana e tij. I kam
pak té rénda, kurse uné doja t’ia mbathja né piké t€ vrapit.

Megjithaté, prapé kishte arritur té fugonte drejt
kishés. Ndoshta priftit i kishte vajtur lajmi, por Adili i
Dianés donte t’ia jepte me gojén e vet. Dhe kur i tha se
shpirti i Lavidanit kishte skaduar, ndérsa priste qé tjetri
ta humbiste pusullén nga tronditja, Até Juliani ia ktheu
me njé siguri t€ ngurte:

“Kjo éshté e besueshme, pasi éshté e palogjikshme.”

Pa kuptuar asgjé nga pérgjigjja, Adil Pishaku béri
njé hap prapa dhe sado g€ mendimet i vinin rrémuj¢,
pyeti pér ¢faré i dhimbte mé tepér: Por a do té ringjallet
shpirti 1 qytetit? Vetém até cast 1évizi edhe urata. Duke
ulur kokén, mjekra e tij e hijshme qé kishte kavitet nga

ana e brendshme, ia mbuloi mollén adamike, thua se
pérgatitej t&€ bénte njé mékat.

“A do té ringjallet?”, e rimori pyetjen e tjetrit. “Kjo
€shté e sigurt, pasi éshté e pamundur.”

Pothuajse askush nuk shkonte mé né kishé pér ta
hapur zemrén né rréfyesore. Prandaj Até Juliani e
shelboi Pishakun pér até rréfim, duke ia béré kryqin
para fytyrés. Pastaj shtoi, njerézit ngado sot rréfehen
né Facebook e Twitter, kurse lavidanét kané gjetur edhe
nj€ kishé t€ re, ata shkojné pér t’u rréfyer né Bankén e
Kursimeve.

21. Me té mbaruar mbledhja e késhillit, kryepari
Aleksandérdolingasallaovale duke thirrur: “Rakacollin,
ma gjeni Rakacollin kudo qofté!”

Fran Rakacolli ishte nga qytetarét mé t€ paqté. Ai
kishte kureshtje pér gjithcka dhe gjaté viteve kishte
ndjekur katér kurse té ndryshme. Vegse asnjérin s’e
kishte ¢uar deri né fund, as at€ t€¢ Udi Urlanit pér
arkeologét amatoré. E vetmja gjé qé kishte mésuar
mir€ prej tjetérkujt, ishte zanati qé i jepte bukén, ai i
ndérruesit t€ cative. Ndérsa veté kishte mésuar edhe ca
ushtrime cirku, ndonjé salto duke i shképutur kémbét
nga toka, apo ecje né fillin e telit. Madje telin e kishte pér
zemér, aty mund ta ruante gjaté drejtpeshimin pa i hapur
as krahét. Mirépo edhe tani, kur qyteti ishte ¢liruar nga
léngata e gjumit, Franit i ndodhte t’i mbylleshin syté
duke lexuar gazetén.

Vegse shpesh bénte gjumé aktiv, shihte €ndrra dhe i
shfageshin vizione, pér té cilat fliste mé pas. Heré-heré,
teksa fliste syté e tij ngjanin vértet t€ zmadhuar, sikur

até cast t& kishte né koké ndonjé€ vizion me hapésiré
gjithépérfshirése. Heré tjetér 1 binin né fash, duke i
tit€ruar fare pak. T¢€ tjerét dyshonin se tani po vazhdonte
té shihte midiséndrra, nga ato me sy hapur dhe skena
té forta makthesh, ¢ka i detyronte té largoheshin shpejt
nga frika mos shihnin edhe ata shajnité e tij. Por befas
gjallérohej dhe gjithé sa ishin aty i kapte gafil, duke i
véshtruar me njé méshiré solemne. Késhtu, vegullité e
tij ishin béré té famshme, sepse pérhapeshin menjéheré
né qytet. Disa pamje t&€ cuditshme nuk i shqiteshin
dhe meqé ndodhte t’u besonte, pér ca kohé ai jetonte
me paragjykimin se asgjé e miré nuk e priste gytetin
té nesérmen ose t€ pasnesérmen, shumé-shumé pas njé
jave.

Kur kryepari e pérsériti kérkesén pér t’ia gjetur Fran
Rakacollin, népunésit qé e shogéronin e pyetén disi té
shushatur:

“Po sikur té jeté duke fjetur, ¢cfaré t& b&ymé? T 1 themi
té€ shohé né éndérr t&€ ardhmen e Lavidanit?”

Markajani u médysh, si t€ kishte pasur tjetér gjé né
mendje.

“Jo”, tha, “dicka mé t& thjeshté. T& shohé nése t&
keqgen, g€ duam ta 1émé prapa, do ta gjejmé pérséri
pérpara.”

Kishin gené me fat, sepse t&€ ndihmuar nga policia
bashkiake, dy prej népunésve u kthyen shpejt.

“E gjetém né c¢atiné e shtépisé sé¢ Timo Adhamit”,
raportuan.

“Dhe ai?”

“Mos mé luani, na tha, se dua me vdeké.”

“E pyetét ju pse donte té€ vdiste?”

“Nuk e pyetém, por i thamé ta shtynte pér heré tjetér,
se nuk ishte dita e duhur.”

Aleksandér Markajani do ta merrte né pyetje veté
mé voné. Por ndérkaq kishte thirrur n€ zyré drejtorin e
Muzeut Historik, pér t€ verifikuar tri vendimet qé sapo
kishte marré.

Né rrethe té ngushta, Prof. Harallamb Santori e
shihte me dyshim kryeparin vetém pér faktin se si njeri
1 pushtetit, pérvec njé libri t& Makiavelit, nuk kishte
lexuar asgjé nga Livi, as nga Seneka, as nga Salusti dhe
as “De Oficiis” té€ Ciceronit. Aleksandér Markajani e ka
ndershmériné por nuk ka urtésing, thoshte, ai mund ta
keté edhe guximin por i mungon vetépérmbajtja.

Veté drejtori i muzeut ishte i njohur né téré qytetin.
Mé tepér se pérballé, thuhej se ai spikaste kur shihej né
rrugé me kurriz. Ata flokét e bollshém té krehur qime pér
qime, me ca t€ hirta népér t€ zez&n, nga pas i dukeshin
si tufalaku 1 fryré i ndonjé gruaje. Por kur e lajméruan
pér takimin, sapo dilte nga berberi me njé€ linjé¢ mé t&
qarté t€ flokéve, até t& mashkullit. Si¢ i ndodhte shpesh
né€ mjedise publike kur i vardiseshin té tjerét, edhe aty
e kishte shprehur s€émbimin qé¢ mbante né zemér. Ai
kishte théné, askush nuk i trashégoi brez pas brezi mitet
e hititéve, e pér két€ mé dhimbsen shumé. Pastaj i kishte
shastisur klientét duke i pyetur: E dini ju se cila éshté
fjalia e paré qé mé né fund, pas tri mijé vjetésh, arriti té
deshifrohej nga gjuha hitite?

“Pse na e laté peng, zoti Santori”, po i thérriste berberi
ndérsa largohej. “Na e thuaj, cila éshté ajo fjali?”

“E po vriteni mendjen veté”, mori pérgjigje. “As
mua s’ma kané dhéné llokum né gojé.”

Mbasi e dégjoi kryeparin q€, duke parashtruar
vendimet foli edhe pér financat e bashkisé, Harallamb
Santori iu kthye:

“Zoti Markajani, pa gené specialist uné s’mund
t’ju jap mend pér fushén ekonomike. Por né epokén
e federalizmit ndérkombétar, tani q¢& pretendohet njé
ekosistem 1 ri, ai i eurokulturés, mund t’ju them dicka
nga fusha ime. Kur njerézimi ta keté€ unifikuar kulturén
e kombeve, at€heré téré bota nuk do t€ jet€ mé e madhe
sesa ¢do pjesé e saj. Pér qytet€rimin e sot€ém s’mund
té keté katastrofé mé gjymtuese se unifikimi. E veganta
té jep emér, zotéri, e pérgjithshmja t€ bén anonim. Mé
lejoni t’ju kujtoj se pikérisht ngaqé gjuha e hititéve ishte
e veganté, u deshén tri mijé vjet gé...”

Biseda i dha kurajé Aleksandrit pér ta nxitur
origjinalitetin né Lavidan. Kryepari arriti né€ pérfundimin
se, sa m& shumé t€ humbiste nga vetjakja, aq mé
tepér rriteshin mundésité€ g€ pjesa e papérséritshme té
asgjésohej dhe shpirti i qytetit t€ jetonte né minimo me
“motor” t€ tjetérkujt. (T€ Shpirtit t&€ Botes, plotésoi me
vete.) Mirépo né arsyetimet e tij, duke ia njohur spilcat
e hidhura Santorit, hyri dhe njé dyshim i befté:

“Mos éshté antiglobalist ai djall?!”

22. Po até pasdite mblodhi disa qytetaré né sallén e
bashkisé. Njé copé heré e kishte rrahur médyshjen me
Udi Urlanin se ¢’emér t’i vihej kétij grupi heterogjen.
Ta quanin Asambleja Qytetare? Késhilli i t€ Urtéve?
Bashkimi Demokratik? Sipas Udit, meqé 1 prisnin
pérpara beteja té gjata, do t& ishte mé i volitshém Shtabi
Qytetar 1 Shpétimit t€ Qytetit. Po, tha Markajani, ka

pérmbajtjen e duhur dhe mbahet mend lehté: ShQShQ.
Késhtu, si t& ishte veté Komandanti i Pérgjithshém, u
vu né sallé pérballé Shtabit, ku s€ bashku me até bénin
pjesé dyzet e njé veta.

“T€ nderuar shtabist€”, ia sajoi truri njé fjalé t&
padégjuar, “Eshté krejt e panevojshme ta zgjasim. Ata
q¢€ e mésuan lajmin shpejt, tashmé ua kané treguar edhe
atyre g€ nuk e dinin. Prandaj pres mendime nga ju.
Cfaré€ keni vendosur t€ béni pér qytetin?”

“Do té ishte mé miré t€ prisnit pyetje mé paré”, ia
preu vrullin Faik Simaku. “Eshté e vérteté se lumi yné
rrezikon té shterojé?”

Markajani kishte pran€ Udi Urlanin, por po kérkonte
me sy Bestarin e filialit. Kur nuk e gjeti, i murmuriti
kryearkitektit, s’paska mbetur gj€ pa u marré€ vesh, thua
se kané pérgjues edhe né kabinetin tim.

“Ke tjetér?”, iu kthye atij mé kémbé.

“Kam”, s’u térhoq taksisti Simaku. “Né ¢do dhjeté
lumenj té globit, njéri sot nuk arrin mé né det. Si ta
kuptojmé kété, tregon se ndér dhjeté qytete té botés
njérit i €shté venitur, ose po i shuhet shpirti?”

“Zyrat e mia nuk merren me kéto statistika, ka gendra
ndérkombétare q€ pérgjigjen”, ia preu shkurt kryepari.

As qé provoi té fitonte kohé pér t’iu ftohur pakéz
nervat. Ndérsa 1 irnohej fytyra, Aleksandri u lut
qé vetém ajo blasfemia e réndé (Ky milet e ka hak
t’ia shkérdhejé nénén Zoti!) t€ mos i dilte nga goja.
Por ndonjé dacké nuk kishte pérse t’jua kursente
bashkéqytetaréve. Meqé nuk mund ta shfrytézonte
mé versionin e lumit dhe detit, sepse kété karté ia
dogjén né doré€, vendosi t€ pérdorte versionin rezerve.

I dha shenjé Faik Simakut t€ ulej dhe, befas, iu kthye
auditorit me njé ton té€ nxehté: “Po ju mos u béni té
pafytyré! Pandehni se kaq shpejt mund té harrohet
¢faré ndodhi me kortezhin e togerit?!”

Pér njé cast pati ngasjen qé ta ftonte té ringjallurin
pér ta rréfyer historin€ me gojén e tij. Por e frenoi ideja
se Jarec Shundi mund ta bénte 1émsh, duke e ndaré
sallén mé dysh, pro dhe kundér. Madje edhe veté nxitoi
té kapte thelbin: “Shumé lavidané€ u treguan frikacaké,
e braktisén togerin né€ zgrip t€ varrit dhe ia mbathén me
té katra... Flisni pra, tash qé qyteti yn€ e ka shpirtin né
teh té briskut, késhtu do ta braktisni edhe Lavidanin, si
mosmirénjohés?!”

Vetém atéheré, mbasi u kishte béré karshillék té
pranishméve duke pritur mé kémbé derisa t€ mbaronte
kryepari, toger Shundi u ul pérséri. Falé Zotit ndihej
shéndoshé e miré. Por né krahasim me Aleksandér
Markajanin, nése kishte njeri qé kurrsesi s’e harronte
géndrimin e lavidanéve, ky ishte veté togeri. [ informuar
mé pas hollésisht nga miqté dhe e shoqja, Jarec Shundi
kishte pérpiluar dy lista q€ i ruante né kasafortén e
sht€pisé. N¢ t€ parén ishin shénuar emrat e atyre qé
kishin shprehur mé tepér dhembje e devocion, duke
vajtur né kortezh me kurora e bugeta lulesh. Kurse
né listén e zezé... Tani kryepari e kishte né krah até
pizevengun, thua se kryearkitekti ishte njeriu numér
dy i qytetit. Por togeri s’e kishte ndér mend ta falte
ndonjéheré Udi Urlanin. I pyetur pas ngjarjes se pérse
kishte munguar né kortezhin e tij, né vend t& pérgjigjej
me ndérgjegjen e qytetarit, kishte folur me egon e
arkeologut: “M¢ vjen keq, toger, po sa njeréz vdesin

né€ Lavidan uné s’mund t’1 pércjell té gjith€. Ndryshe
do té mé shkonte jeta duke hapur varre té vjetra dhe
duke mbuluar varre té reja.”

Ndérkaq, Aleksandér Markajani e kishte kapércyer
edhe pyetjen g€ i béhej me ngulm: “Po pérse, pérse
po e léshon shpirti qytetin toné€?” Pa dashur t&
manipulonte (Nuk mund t€ keté njé shkak t€ vetém dhe
njé pérgjegjés t€ vetém, kishte théné né mbledhjen e
késhillit bashkiak.), ai po parashtronte tri linjat qé do
té ndiqte aksioni i pérgjithshém qytetar. Atmosfera né
sallé kishte ndryshuar si me magji. Madje ai po i lafiste
té pranishmit me hapésirén qé do t’i jepej sipérmarrjes
private. Po, do t€ ket€ frymémarrje mé shumé, mundési
e liri pér t€ gjithé, ¢cka do ta demokratizojé edhe veté
lavding e pérjetésing, véllezér e motra!

Pastaj Markajani u ndal vegmas né linjat: T’ia
pértérijmé qytetit gjithcka €shté amortizuar, si dhe: T’1
japim Lavidanit ¢faré kurré nuk e ka pasur. Né ujdi
me Udi Urlanin vértet nuk ishin ftuar ca biznesmené
t¢ médhenj, por ky qéndrim taktik kishte gené i
paramenduar. Pasi t€ viheshin né 1€vizje peshqit e vegjél,
tufat e tyre do t’i ndillnin mé shumé peshkagenét. Pér
t’u béré sa mé konkret dhe sa mé nxités me stimujt, qé
do té shogéronin sipérmarrjen private, kryetari u kujtoi
se fjalét e tepérta jané fukarallék.

“Mos ngurroni, aplikoni me projekte né bashki.
Kush restauron njé rrugé me parametra moderne, ai ka
té drejté t’1 japé€ asaj edhe emrin e tij.”

“Uuu!”, u dégjuan psherétima habie né sallé. “Deri
aty mbérrin liria?!”

“Liria dhe lavdia”, pohoi kryepari.

“Zoti Markajani”, e mori fjalén nj€ tregtar, “pra ju
po thoni se, po t€ rikonstruktohet rruga Stavri Mefaili,
atéheré bie...”

Meqé tjetri s’po guxonte ta conte deri né fund, e
plotésoi kryepari:

“Atéheré bie Stavri Mefaili dhe ngrihet Skifter
Qamili. A jeni burri i Shpresés s€ miré?”

“I Shpresés s€ mir€ jam, por...”

“Flisni, mos heshtni! Ai qé veté éshté i pasigurt,
provokon pasiguri edhe tek té tjerét”, i erdhi pérséri
né ndihmé Markajani. “Do t€ d&shironit qé rrugés t’i
jepnit emrin e bashkéshortes suaj? Askush s’ju ndalon.
Pérderisa mund té personalizohet njé cokollaté, qé té
nes€rmen pérfundon né sifonin e banjés, pérse té mos
personalizoni njé rrugé g€ i sjell dobi téré qytetit?!”

“Po sikur ajo zonja té quhet TerezE€?”, s’u getésua
dikush.

“Tereza jote do té shihet si motra e lavidanéve,
kurse Tereza tjetér éshté Néna e botés dhe s’kané si
té ngatérrohen”, sqaroi Markajani. Pastaj, si ¢ njomi
grykén me uj€, vazhdoi: “Por nxitja e sipérmarrjes
private nuk mbaron me kaq. Mendoni pér sheshet
tona. Sa pak sheshe i kané mbetur Lavidanit! Ndérto e
ngushto andej, ndérto e ngushto kétej, frymén ia zumé
qytetit. Tani kemi urgjencé pér hapésira publike. E pra,
ta dini t€ gjithé, kush na jep njé shesh t€ ri, atij i lind e
drejta t€ véré aty edhe bustin e tij. E gézofté!”

“Uuu!”, u pérséritén psherétimat e habis€ né sallg.
Por késaj here, teksa né syt€ e t€ pranishméve binte njé
si prarim bronzi, ngaz€llimi u bé mé i fort€. Bashké me
entuziazmin edhe guximi:

“ZotiMarkajani, jupo thoni se né vend t€ Skénderbeut...”

“Me Skénderbeun dhe Mother Terezén nuk keni
puné ju, ata i kan€ sheshet e tyre”, e ndérpreu né gast
kryepari Aleksandér. “Por prapé mos mendoni se éndrra
joné mbaron me kaq. Askush s’mund t€ ndihet i geté, pa
u pértériré Shpirti i qytetit historik. Prandaj pér lavdiné
e moc¢me t€ Lavidanit, dégjoni tani fjalén e Urlanit.”

Jo mé kot kryearkitekti dhe kryearkeologu Urlani
kishte udhézuar g€ né Shtabin Qyetar t€ Shpétimit té
pérfshiheshin dhe njeréz t€ kulturés, duke shpresuar se
ata do ta ndignin mé lehté n€ rrugén e gjaté.

Megjithaté, sapo kaloi nga Lavidani te Lavipolisi,
jo vetém intelektualét por téré sallén e pérshkoi njé
férgéllimé e pérgjithshme. Nuk dihej pérse, heré pas
here lavidanét ndjenin njé térheqje t& pazakonté pér
detin, si t& ishin peshq qé dikur vala i kishte nxjerré
né breg dhe tani duhet t’i kthente né€ ujé. Origjinén
e tyre ata e lidhnin me Lavipolisin antik, qytetin e
famshém t€ stérgjyshérve, q€ pér shkak té katastrofave
gjeotektonike ishte pérpiré nga deti Adriatik, ashtu si
Oleotopolis (Ulqini i vjetér) g€ mendohej se ndodhe;j
nén ujé tek Ada e Krugit. T€ detyruar nga katastrofa,
banorét u zhvendosén né Shasin fqinj, njé tjetér qytet
antik g€ sipas historianéve numéronte 365 kisha, po aq
sa dité ka motmoti. Mirépo pér askénd s’kishte gené
e théné té géndronte pérgjithmoné aty. Pér arsye té
panjohura, pak nga pak banorét filluan t€ largoheshin,
derisa né Shas (i vizitueshém edhe sot) né ményrén
mé té pabesueshme nuk mbeti frymé njeriu. Vetém
atéheré u hodh njé hamendje. U tha se ai mallkim
ndoshta lidhej me mizorin€ e Medeas, sepse mbasi e

pérzuné nga Greqia pér krimin ndaj fémijéve t€ saj,
strehén e paré Medea e gjeti pikérisht né Shas. Sipas
legjendés, vendbanimi i treté u themelua nga njé zonjé
fisnike, e quajtur kontesha Lavidosha. Por duke iu
frikésuar njé mallkimi t& dyté, banorét e shmangén
me arsyetimin: Themeluese nuk mund té keté gené
njé grua. Themeluesi ka gené Lavidani, burri 1 saj,
cka vértetohet edhe nga Lavipolis, si emér i gjinisé
mashkullore.

Kur po dilnin nga salla, lavidanéve ende u ndrisnin
syté, sikur népérmjet frymézimit t€ Urlanit t€ kishin
paré té€ré mermerin e qytetit t&€ humbur. Ndoshta prej
késaj kérshérie e kishin ndjekur gjithé pérkushtim.
Madje, si shenjé se léngata e gjumit ua kishte marré té
kegen pérfundimisht, nuk kishte pasur as gogésima.

Megjithaté, teksa salla zbrazej, zoti Markajani
pikasi nj€ njeri qé€ s’po l€vizte nga vendi. Me kokén
qé€ 1 varej nga prapa, Fran Rakacolli po dremiste né
karrige. Kryeparie zgjoi dhe tjetri e pérsériti pérgjigjen,
até q€ 1 kishte dhéné né kabinet, kur e shoqéruan
korrierét. Vegse késaj here fort ngulmueshém, po ju
lutem shumé, mé lini té fle. Megjithaté Markajani nuk
u ndal:

“Ti me ké je, me ata qé€ flen€ nén ¢ati apo mbi ¢ati?”

“Dégjo, kryepar, atyre mbi ¢ati si puna ime u ka
marré koka er€ me vakt. Kurse ata nén cati i béjné
vetes embargo. Kaq t€ mbrojtur ndihen nga era, sa
nuk u luan jo vetém shkalla e brinjéve, por as angrra e
mushkérive.”

“Pse e thua kété?”

“Se i dégjoj t€ ankohen pér té tjerét, por nuk i shoh
té sillen ndryshe nga ata. Ah sa mé flihet, sa mé flihet!
Gjumi éshté véllai i vdekjes dhe uné mé paré pranoj
té vdes, sesa ta shoh Lavidanin duke i dalé shpirti nga
bytha.”

Banka

23. Lajmet q€ u hynin nga njéri n€ vesh dhe thashemet
nga tjetri, i ¢artallosén qytetarét. Ata veté pranonin se,
ashtu si¢ nuk kishte shkodrané té palagur dhe lezhjané
té krehur, né qytetin e tyre nuk mund t€ gjeje ndonjé
lavidan té papérfolur. N&é Shkodér bie shumé shi,
thoshin, né Lezhé fryn eré vazhdimisht, kurse ne té
gjithé ia dimé€ njéri-tjetrit se ¢faré ka ngréné mbrémé
dhe ku ka llapur n€ méngjes.

Ato dité, derisa u mbyll java me njé koncert /ive
né€ Bazén e Raketave, banorét i pérfshiu njé mpirje e
pérgjithshme. M¢ tepér se krahét, u vu né€ puné goja.
Kafeneté e shétitores buzé lumit, asaj q€ dilte nga sheshi
1 bashkisé€, mbérrinte Torrén Veneciane dhe zgjatej deri
pértej molit, gélonin nga njerézit. Me gjithé pérpjekjet
e prefektit dhe népunésve té tij pér t’i dhéné drejtim
tjetér ngjarjes, rrjedha qé kishte marré nuk po ndale;j.
Zoti prefekt shpérndau fletushka propagandistike, botoi
njé editorial n€ shtypin lokal dhe doli dy heré né orét
mé té shikueshme né ekranin e TV Jupiterit. Mirépo
duke i réné kavallit n€ njé vrimé, u bé shpejt monoton.

Sipas tij, Shérbimi Informativ Kombétar e kishte
zbuluar prej kohésh se ¢’puné bénte Filiali Spiritus dhe
¢’puné Qendra e Institutit Ndérkombétar: “Por epoka
kur ky institut ia vlente ta monitoronte Shqipéring, ka
mbaruar pérgjithmoné. Ndérkombétarét le t€ mbajné
nén vézhgim shtetet me regjime totalitare, sepse né
demokraci shpirtrat e qyteteve vetém pérparojné dhe
lulézojné. Zoti i bekofté¢ Kryeministrin, Brukselin dhe
SHBA-ng!”

Ndérkaq qytetarét debatonin, duke tjerré sérish até
krahasimin me lumen;jté. Kam dégjuar se pér disa muaj
té vitit lumi Kolorado nuk arrin mé né ogean, ¢ merrte
fjalén njéri. E ¢’do t€ thuash ti, se edhe Los Anxhelosit,
Cikagos apo Nju Jorkut po u kércénohet shpirti?! S’e
di uné i shkreti, s’e di, ato gqytete jané larg. Vecse, mos
0 Zot, merret me mend se po t’i vdiste shpirti Londrés,
Parisit, Berlinit dhe Romés, dheu i Europés do té hape;.
Po kush tha se nuk ka nisur t€ hapet tashmé, ia ktheu
Jakobin Shpataraku, menaxheri i Poligonit t€ Intuités.
Kushedi sa qytete né boté sot jané pa shpirtin vetjak.
S’e di uné i shkreti, s’e di, pérsériti Kapllan Katallani.
Por meqé e nxore nga goja kété mizori, na thuaj zoti
Shpataraku, disa qytete s’e kané pasur kurré, apo e kané
pasur dhe e kan€ humbur shpirtin e tyre? E kané humbur,
u gjegj tjetri. Si e humbka shpirtin njé qytet, u mahnit
Katallani. Pastaj arsyetoi mé tej: Qyteti €shté dhe shpirti
s’éshté, si mund té ndodhé késhtu?! Mund té ndodhé,
tha Flori Albi i bibliotekés publike, kur qyteti nuk €shté
mé ai q€ ka gené. Qyteti bastardohet dhe ngaqé s’arrin
té pérshtatet, shpirti nuk e njeh mé trupin e vet. N& kéto
rrethana s’ka ¢’bén tjetér, vecse t& arratiset.

“Po Tirana ka shpirt?”, u dégjua njé z¢.

Askush s’po dinte té pérgjigjej, prandaj e pérjashtuan
kété pyetje pérkohésisht. Pastaj fol njéri e fol tjetri, u
hodhén gjithfaré hamendjesh. Mos kishte ngjaré digka
e tillé edhe me Lavipolisin apo qytete té tjera antike, qé
kishin ekzistuar dikur nga grykéderdhja e Vjosés deri né
Bokén e Kotorrit, por pastaj ishin zhdukur pa nishan?!
Pak para katastrofés, ende pa u shkundur toka dhe pa
nisur rréshqitja drejt detit, ku do té gllabéroheshin nga
uji, ndoshta shpirti i tyre kishte marré arratiné. Po pse
kishte marré arratin€?, ngulmonin disa. Sepse duke qené
1 pérjetshém, sqaronin t€ tjerét, nuk mund té€ sakrifikohej
pér njé€ trup t€ vdekshém.

“Uné s’jam budalla té investoj nga xhepi im, pa marré
vesh té vértetén”, u tha Alush Fuceku dashamirésve té
tij. “Me gjasé, po na jepet paralajmérimi. Me aq shpirt
sa 1 ka mbetur, duket se Lavidani yné€ do té rréshqasé
drejt detit.”

TE€ tjerét nuk e pyetén nése kishte ndonjé ményré
shpétimi, pasi gjith€ bashké u kujtuan vetiu pér pérvojén
e banoréve té Fifarés.

24. Qyteti 1 Fifarés ndodhej né¢ malin e Fifarés, q&
tashmé kishte hyré né€ guidat turistike. Ai ishte béré i
njohur pikérisht pér tiparin e vecanté: Sa heré ndodhte
ndonjé ngjarje e rénd€ népér boté, mali rrotullohej
daléngadalé mbi bazén e vet, duke u dhéné mundési
qytetaréve qé t€ shihnin heré nga veriu e heré nga
jugu, heré nga lindja e heré nga peréndimi, si pér t'u
solidarizuar me fatkeqét. Mirépo ngaqé prej 1€vizjeve u
krijua njé€ carje e thell€ rrethore, fifarasit u trembén dhe

pérgjaté atij perimetri i lidhén buzét e kanalit diku me
kavo ¢eliku, diku me kllapa hekuri, t€ cilat i fiksuan né
shkémb me vidha e bulona t€ médhen;.

Me kété vizion né koké, Alush Fugeku me shoké
morén rrugén pér né Fifaré. Ku shkoni, mor véllez&rit
e mi, i pyeti Valmir Luniku duke zbritur nga ruleti i
tij, pér t'ua preré udhén. Pastaj, si t€ ishte fandaksur
edhe veté nga njé vizion, u pérpoq té shpjegohej pér
até ndérhyrje. Sipas tij, e kishin té koté qé shkonin
atje. Tmerri nga stresi, ky pérbindésh i pérbotshém,
i kishte prekur ngado qytetarét. Njerézimi po krijon
imunitet ndaj ndjeshmérisé€, kandisi t’u thoshte, dhe ky
atrofizim i pandalshém po ia bén zemrén gur ¢dokujt.
Pa kujtohuni tani, iu kthye Merdan Tukseferit, kur e
ndaloi rrotullimin mali i1 Fifarés? Ai nuk e ndali kur e
lidhén, sepse edhe kavot i képuste. Por kur banorét e tij
¢ humbén ndjeshmériné pértej vetes dhe nuk i prekte mé
fatkeqésia e té tjeréve.

Fuceku me shoké nuk ia vuné veshin. Megjithaté, si¢
ishin nisur nga lindja, u kthyen e morén nga peréndimi. [
njoftuar pér kété autokoloné, zoti Markajani 1u lut toger
Shundit qé t€ gjente njé ményré pér t’i ndalur. T’ua heq
patentat?, pyeti togeri. Ti nisu tani, pastaj t€ telefonoj
prapé. Dhe si u késhillua me Udin, i telefonoi vértet. “Ku
shkoni, mor t€ marré?!”, u thirri t¢ fandaksurve toger
Shundi né postbllok, duke pérséritur fjalét e Udi Urlanit:
“Kohét kané ndryshuar. Nése dikur kané gené qytetet
qé rréshqisnin drejt detit, tani éshté deti q€ vjen drejt
qyteteve. Dhe kur sulmon uji, s’ka Bind g¢ ta lidhé!”

Dikush pyeti togerin se kush ishte Bindi. Por doli se
shumica e dinin, pasi pér lavidanét Bindi kishte gené

peréndia e detit, si Poseidoni pér grekét dhe Neptuni pér
romakét. Meqé prapéseprapé nuk mori ndonjé pérgjigje
té qarté pér fatin e ardhshém té Lavidanit, Alush Fuceku
e paralajméroi mikun e tij Tukseferi, ti béj si t€ duash,
kurse uné nuk kam ndér mend t’i hedh paraté e mia né
rruge.

Toger Shundi do t€ kujtohej mé pas pér kuptimin e
kétyre fjaléve, por aty pér aty nxitoi t€ ndérhynte:

“Paraté né€ rrug€ mos i hidh, por as né det s’ke pse t’i
hedhésh!”

Karvani i makinave u kthye dhe, ndérsa kérkonin
vend pér t& parkuar, grupi u pérca pak nga pak. Ata
qé arritén te sheshi i bashkisé, e ndjené menjéheré se
thirrjet pér t’u hedhur né veprim kishin nisur tashmé.
Né monitorin € madh lexohej: “Kur nuk shkon drita
te njeriu, shkon njeriu te drita.” Pastaj, meq€ monitori
punonte me kohé t€ alternuar, u lexua: “Gur gur b&het
kalaja.”

Kush u ul né kafeneté rrotull, dégjoi t€ komentohe;j:
Po ne e kishim njé kala dhe e prishém, mos i ka hipur né
koké Aleksandrit té na b&jé ndonjé késhtjellé té re?! T¢
tjer€ ua kthyen shpinén kafeneve dhe shkuan drejt e né
Poligonin e Intuités. Té zhgénjyer si¢ ishin, nuk thané se
donin té shfrenin, por kishin nevojé t€ argétoheshin pak.

Né poligon kishte gjithnjé¢ dy armé té gatshme.
Kishte dhe dy mundési pér t€ zgjedhur fréngjing e
tabelén, t€ cilén qitési e shihte pjesérisht. Ai kishte
mundési t& vinte n€ shenjé t€ré sipérfagen me dhjeté
rrathét, si dhe t€ vlerésohej sipas tyre, por nuk shihte
cfaré shkruhej né kokén e tabelés. Kéto mbishkrime, si¢
pohonin ortakét e poligonit, ishin krejt konvencionale.

Késhtu, nése njé€ tabelé cilésohej Mushkonja, ndodhte
qé tjetra t€ cilésohej Bleta. Por edhe njéra Pula, tjetra
Dhelpra. Qitésve s’u mbetej vegse, ashtu si armén, edhe
Pulén ose Dhelprén t’i zgjidhnin me intuité. Ortakét
kishin véné njé rregull, si kalonte ca kohé, nxirrnin njé
statistiké pér t& plotésuar kureshtjen e lavidanéve sa
pula dhe sa dhelpra ishin vrarg.

Grupi 1 Alush Fugekut nuk vajti as né kafene, as né
poligon. Shkoi drejt e né Bankén e Kursimeve. Dhe atje
u priu fati. Ndonése u detyruan t€¢ mbanin radhé njé
copé heré€, do t€ mbaronin puné pa ndonjé véshtirési.

25. Bestar Kalarit i doli parashikimi. Hyrjet dhe daljet
né banké u shtuan menjéheré, madje numri i klientéve té
rinj kaloi ¢do pritje. Kété e déshmonin edhe regjistrat, ku
ai shénonte rregullisht emrat e depozituesve, datén dhe
orén kur ishte béré transaksioni. Fakti g€ aty s’mund té
merrej kredi, as té térhiqej pérvegse té shtohej depozita,
nuk binte n€ kundérshtim me ¢faré po ndodhte né qytet.
Si institucion privat, zoti Kalari e kishte ngritur até
banké vite mé paré. Ai do t€ kishte dashur t€ merrte me
qira Shtépiné e Gjakut, pér veté mjediset dhe stilin e
hershém té ndértimit. Por duke gené e pamundur, kishte
gjetur zgjidhje né gjysmén tjetér t€ ndértesés, proné e
vjehrrit té tij, ku ndodhej edhe Filiali Spiritus. Meqé
girané pér filialin e paguante Instituti Ndérkombétar,
babai i1 Joridé€s kishte arsyetuar se njéra doré lan tjetrén,
késhtu g€ pér bankén nuk i merrte asnjé kacidhe. Por nga
dhembja e sé bijés, e cila déshirohej pér té pasur fémije,
Dilaver Cara i TV Jupiterit nuk ishte aq i kénaqur me
dhéndrin. Prandaj, kur i thoshte se njéra doré€ lan tjetrén,

shtonte me vete nganjéheré se fytyra prapéseprapé po i
mbetej pa u laré.

Ajo banké nuk kishte as burokraci, as rregulla t&
ngurta. Kushdo qé déshironte t& depozitonte njé sekret,
té bénte njé rréfim pa marré késhilla si te psikologu,
té shfrente duke mallkuar diké, t’i shfaqte dikujt
dashurin€ e pamundur, t€ bénte ndonjé bekim apo té
ndillte deri edhe vdekjen e ndokujt, i drejtohej késaj
banke, ku intimiteti dhe ruajtja e fshehtésis€ ishin sa t&é
garantuara, po aq t€ paasgjésueshme. Kur hynte ndonjé
klient aty, Bestar Kalari e pyeste nése kishte nevojé pér
bibliotekén apo fonotekén. Po té thoshte bibliotekén, e
drejtonte atje, sepse kuptohej qé depozitimi do té béhej
me shkrim. Po t€ zgjidhte fonotekén, nénkuptohej se do
ta linte me z& t€ regjistruar. Bankierit 1 kishte shkuar
ndér mend t€ ngrinte edhe arkivin filmik. Miré€po sa heré
kishte provuar t€ pyeste ndonjérin nga frekuentuesit
¢ fonotekés nése déshironte edhe kamera, zakonisht
kishte marré pérgjigjen: “Kam frik€ se me kamerén
pérpara nuk do t€ jem krejt i singerté.”

Pérse 1 zoti e kishte quajtur Banka e Kursimeve?
S€ pari, se duke shfryer dhe duke nxjerré téré vrerin
e brendshém, ia kursente qytetarit stresin. S€ dyti, se
edhe atij qé i adresohej néma apo déshirimi i fshehté,
ia kursente ankthin ose kontaktin e rrezikshém. Bestari
habitej se si ishte ¢ mundur qé njé mashkull dhe njé
femér, t€ cilét n€ qytet nuk t’i zinte syri kurré sé€ bashku,
té kishin aq térheqje seksuale pér njéri-tjetrin. Madje té
thoshte mendja g€, nése ishin t€ martuar, teksa bénte
seks me bashkéshorten a bashkéshortin e vet, né castin
e orgazmés pérfytyronte t€ déshiruarin q€ ndodhej

né shtrat tjetér. Por habitej edhe pér ata qé né qytet
shiheshin si miq té pandar€, kurse né té vérteté s’ishin
té till€: njéri syresh vente né banké dhe depozitonte ndaj
tjetrit ca fjalé aq ndjellakeqe, sa t& ngriheshin pérpjeté
qimet e kokés.

Né fazén e kanosjes, kur dritéza e gjelbér e
Lavidanit kishte nisur t€ zbehej né hartén dixhitale
duke shkuar drejt sé verdhés, Bestar Kalari deshi t’ia
kursente sadopak qytetit ligésité e hipokriziné. Por
edhe t’ia zbuste urrejtjen e maskuar g€ kishin lavidanét
mes tyre pér shkak té inateve té vjetra apo té reja,
té smirés, pérplasjes s€ interesave, hakmarrjes me
vrasje t€ ndérsjellta, konflikteve pér pronén, biznesin,
kontrabandén, nganjéheré pér drogén dhe kurdoheré pér
moralin. Atij i qe dukur se, po t€ dilnin t€ gjitha kéto
né eter, po t€ shprazeshin mbi secilin dhe t&€ ktheheshin
né€ senergji negative, shpirti i Lavidanit do t€ katandisej
keq e mé keq.

Dhe kjo po provohej nga depozitat e reja, ku
mbizotéronin mallkimet. Dukej sikur tani t& gjithé
ishin ngritur kundér njérit, njéri kundér té€ gjithéve dhe
té gjithé kundér njéri-tjetrit. Vetém bosét e qytetit, ata
“peshkaqgenét” e Aleksandrit, si t€ ishin duke pritur
né ujéra t€ thella, ende s’po ndiheshin. Madje edhe né
takimin me kryeparin, 1 cili nuk vonoi t’i mblidhte, mé
tepér kishin dégjuar sesa kishin folur. Ndoshta ata e
dinin miré se investimi, para se fjal€, éshté ide.

26. Kur mé né fund u erdhi radha, Bestar Kalari
1 pyeti n€ grup, ju keni nevojé pér bibliotekén apo

fonotekén? Ne kemi nevojé pér té vértetén, thané.

Miré€, mund ta depozitoni, por njé nga njé. Meq¢ ata
nuk kishin zgjedhur monologun por dialogun, pér té
shmangur ndonjé nxitim té€ Fugekut, késaj here nxitoi
Tukseferi:

“Zoti Kalari”, iu drejtua me respekt, “cfaré s’po na
dégjojné veshét kéto dit€, dikush thoté késhtu, dikush
ashtu. Po ju cfaré thoni, njé qytet q€ 1 ka ikur shpirti,
rron pérséri mé pas apo shembet me gjithésej?”

Rron, tha bankieri, a thua se até shpirt e kishte né
bankén e tij. Mund té rrojé€, e korrigjoi pastaj duke u
pérpjekur t€ shpjegohej. Qysh nga gjeneza, Zoti i jep
frymén njeriut, pra e bén genie té gjall€. Kurse shpirtin ia
1€ ta krijoj€ veté. Prandaj né botén e pértejme nuk shkon
fryma pér gjykim, ajo €shté e Zotit dhe nuk mund té
gjykohet. Atje shkon shpirti. Ky jep llogari pér ¢faré ka
béré. Késhtu ndodh edhe me qytetet. Pasi té kené lindur,
daléngadalé e krijojné veté shpirtin e tyre. Né gjuhén
e Institutit Ndérkombétar qytetet g€ e humbin shpirtin
konsiderohen si animatike, domethéné frymojné, por
nuk kané€ esencé spirituale.

Atéheré Tukseferi, g€ u duk mé i sqaruar, iu drejtua
mikut té vet:

“Fugek i dashur, nuk njihke zotrote njeréz vdekagjallé?
T¢ atillé g€, si¢c themi n€ Lavidanin toné, jané t& vdekur
pér sé gjalli? Fran Rakacolli, pér shembull, gjumashi i
qytetit.”

Ky personalizim nuk ishte ¢okollaté, prandaj Alush
Fugekut iu duk i tepért. Por foli vetém jashté, kur u
mbush me frymé. Uné e mblodha mendjen, paraté qé
kam nuk do t’i mbaj nén jasték. Po ti? N¢& té€ vérteté

po pyeste Tukseferin, por i keqkuptuar u gjegj Adili
1 Dianés. Ngaqé s’e kishte njoftuar t€ shogen se ku
ndodhej, dukej sikur e kishin hequr zvarré deri aty. Adil
Pishaku tha:

“Pér sa kohé dégjoja Kalarin, mé fanepsej sikur
shihja Até Julianin. Kot thoné se vendin e priftit e ka
z€né psikologu. N€ qytetin toné kjo banké sot konkurron
edhe kishén.”

“Sa té kesh Dianén”, pérfitoi pér njé thumb Tukseferi,
“ti s’ke nevojé as pér priftin, as pér psikologun. Eshté
ajo q¢€ t€ neurokomandon.”

Por megjithése ende s’e kishte shqyrtuar ¢éshtjen
me bashkéshorten, Pishaku sikur e pércaktoi fatin e
tij. “Hap pér hap né até rrugé do t€ jem edhe uné”, ia
dha pérgjigjen Fucekut. Ndoshta plani qé ishte ngjizur
tashmé n€ mendjen e njérit, po kalonte edhe né kokén
e tjetrit.

Ishte shtysa pér investim té pérbashkét né t& njéjtén
rrugé.

Makina e genve

27. Kishte gené e gabuar pérshtypja se zemra e
njerézve té fuqishém, t€ cilét mund t€ sillnin ndryshime
té shpejta n€ qytet, tashmé ishte béré gur. N& té vérteté,
vetém kanalet e informimit pér lajmin e kobshém
kishin gené mé t€ padukshme. Madje sado qé né
rrethe t€ ngushta, ndonjéri nga bosét e Lavidanit (e
kétu nuk pérjashtohej as konsulli 1 Azis€¢) métonte se
hakerat e tij, pérvegse né kompjuterat e filialit, kishin
mundur té€ depértonin edhe né serverin e Institutit
Ndérkombétar. Nése asnjéri nga pasanikét nuk e
qarkullonte informacionin e vet, kjo vinte pér shkak té
privatésis€. Parimi lavidanas se ¢do horr €shté€ 1 liré t&é
zbulojé veten, por jo njé horr tjetér, né shtresén e larté
ishte transformuar né: Cdo biznesmen ka té drejté t’i
marré, por jo t’i l€shojé terren konkurrentit.

Sipas mé t€ informuarave, po fillonte njé epoké e re.
Do té jeté e arté pér ata q¢ kan€ mend, u parashikua
né Klubin e Aviatoréve. Aq mé tepér qé lavidanét nuk
jané t€ vetmit, thoshin pasanikét, mé tepér se gjysma e
banoréve té rruzullit jeton né qytete animatike. Prandaj

81



alarmi pér ndryshime &shté i drejté, shtonin menjéheré,
kurse paniku nuk &shté i arsyeshém.

Si u mbyll ajo javé e kaloi edhe tjetra, reagimi
i tyre dha shenjat e para. Ditén e héné€, kur morén né
doré gazetén e njohur lokale, qytetarét e ndjené qysh
né méngjes se lévizja kishte nisur. Koka e saj kishte
ndryshuar, né vend té titullit t€ méparshém Bugima,
tani quhej The Lavidan Telegraph. Né editorialin e
nénshkruar nga veté pronari Cara thuhej: “Sot e tutje
ky Telegraf i pérket jo vet€ém qytetit ton€ por krejt
Shqipérisé€, po aq sa The Daily Telegraph i pérket krejt
Anglis€.” Aty lihej té€ kuptohej gjithashtu se, si njeri qé
respektonte traditén por jetonte me mendje t€ hapur,
me synimin pér t’i dhéné karakter té spikatur News,
bosi do té rishqyrtonte edhe programacionin e Radio-
Televizionit té tij.

Natyrisht, pati ndonjé pérfolje. Duke gené vjehrri i
Bestar Kalarit, u dyshua se Dilaver Cara kishte pérfituar
informacion sekret nga drejtori i Filialit Spiritus. Por
e vérteta ishte ndryshe, Kalari s’i kishte 1éshuar mé
tepér pe, sesa biznesmenéve té tjeré qé kishin kérkuar
ndonjé késhillé prej tij. Gjithé-gjithé, né praniné
edhe té inxhinier Valmir Lunikut, i cili pérgjigjej pér
elektronikén e mediave té Carés, vjehrri ishte mjaftuar
me njé konsultim. Ai kishte dashur t€ dégjonte nga
goja e tyre disa emra gazetash, pér té provuar se si
tingéllonin. Teksa dégjonte The New Jork Times, The
Washington Post, Time, Le Monde, Allemania Ceitung,
La Republica etj.,, i kishte ndérpreré: “Kthehuni,
kthehuni prapé tek anglishtja!” Dhe meqé deri atéheré
anglishtja kishte zévend€suar njé té tretén e gjuhés

s€ shqiptaréve, e kishte pérshtatur shpejt titullin pér
gazetén e tij.

Si pér t€ mos mbetur prapa, po at€ méngjes pronari i
Hotel Colombo-s i habiti me ndryshimin e vet lavidanét,
qé dolén té parét né rrugé. Zoti Jasin Bilali, pérvec
hotelit, kishte né pronési edhe dy fabrika ¢imentoje,
gurorén e madhe né Malin e Sharrés, mjete lundruese
shumétonéshe, si dhe tri palestra moderne t€ qytetit.
Por si pak lavidané t€ tjeré, themelues t&€ Klubit té
Diplomatéve, ai gé€zonte gjithashtu privilegjin e
konsullit.

Konsujt e Lavidanit nuk ishin t€ huaj, por qytetaré
vendas. Sipas shteteve me té cilét bénin tregti, vendeve
ku kishin emigruar pér ca kohé apo prirjeve kulturore,
pasi ishin thirrur n€ fillim me kété titull nga horrat e
Lavidanit, daléngadalé notkén e kthyen veté né ofiq.
Meqé zoti Bilali bénte tregti me disa shtete njéherésh,
Pakistanin, Indin€, Nepalin dhe Kinén, kolegét e klubit
u treguan bujar€, né respekt t€ konsullimit té tij ia
pérfshiné té€ré Aziné. Megjithaté, sikur edhe Japoniné
t’ia vinin nén hyqém, cifti Jasin dhe Lali Bilali s’do ta
kémbente me tokén amé.

Financimet e tyre pér edukimin atdhetar té lavidanéve
tashmé ishin t&€ njohura, prandaj dhe ndryshimin e paré
andej e filluan. Kalimtarét e méngjesit pané se, mbi
fasadén e hotelit, tabela Colombo ishte zévendésuar
me Colomba Illyrica, ndérsa né fasadén e prapme ishte
shtuar edhe Illyrian Piegon. Njé kujtesé mé fine por dhe
m¢é kundérthénése pér origjinén e hershme t€ lavidanéve,
zor se mund té gjendej: né até hotel nga njéra ané hyje
latin dhe nga tjetra dilje anglosakson.

28. Pér té¢ dhéné shenjén e tret€ se di¢ po lévizte,
ndihmuan njézet e teté korrieré, nga té cilét dymbédhjeté
me autovetura, gjasht€ me motogikleta, tre me bigikleta
dhe shtaté kémbésoré€. T€ gjithé t€ veshur si pér té kremte.
Por ndihmoi gjithashtu edhe konkurrenti i Dilaver
Carés qé€, duke u treguar mé i shpejté, né€ edicionin e
drekés e dha lajm t€ paré. Fjala ishte pér ¢okollatén e
re “Aleksandri i madh”, qé korrierét e shpérndané me
shporta si dhuraté nga bamirési anonim.

Kur dhurata arriti né€ sht€pin€ e Markajanit, atje u
ndodh vetém Dina dhe pa ia lejuar vetes t’ia provonte
as shijen, thua se do t€ hante mishin e t& shoqit, i flaku
cokot né kazanin e plehrave me gjithé shporté. Kush i ka
duart e pista, s’mund t€ keté ¢okollata t& pastra, mendoi
gjithé mllef pér financuesin e padeklaruar. Zevzeke si¢
ishte, i béri t€ shoqit nj€ telefonaté pér njoftim. Por ai
ia preu duke i thén€ se “Aleksandri” kishte mbérritur
tashmé edhe né€ kabinetin e Aleksandrit.

Kur sekretarja Veronika Nika ia vuri shportén mbi
tryezé, atij iu skuqén veshét. Ndérsa kur e pyeti si
ishin dhuruar, ajo tha se kishte pasur edhe shpérndarje
familjare, edhe institucionale. Pastaj nisi t€ numéronte
azilin e pleqve, klinikat spitalore, rajonin e policisé, disa
shkolla publike e private, OJQ t€ shoqérisé civile, et;.
Markajani e ndérpreu, sepse donte té dinte ¢’po bénte
administrata e bashkisé até cast. Veronika nuk mund ta
tradhtonte shefin dhe tha té€ vértetén, administrata po
diskutonte pér shijen e vecanté t& késaj ¢okollate.

Atij i erdhi ta pyeste se ¢’shije kishte, por vazhdoi
tjetér pér tjetér, 1 thuaj Udi Urlanit t€ vij€ n€ zyrén time.
Meqé kishte filluar t€ pértypej edhe veté, sekretarja

kérkoi ndjesé, pastaj i kujtoi se zoti Urlani ndodhej né
sallén e kinemasé Flogka, ku kishte mbledhur artizanét
e qytetit g€ do t€ punonin pér Panairin e Detaris€¢ sé
Vjetér. Ai u gélltit né boshllék dhe uli kokén nga zori.
Duke dégjuar si i kércitén kércet e fytit, Veronika u
largua pa guxuar t’i linte pér nénshkrim dosjen me té
cilén kishte hyré.

Sa kohé géndroi vetém, Aleksandri e pérfytyroi veten
disa heré€ pérballé Robert Dizdarit. Por gjithnj€ i bénte té
njéjtén pyetje: Pérse ky gjest g€, né vend t’i normalizojé
disi marrédhéniet tona, i acaron mé tepér? E pra, nuk
mund ta fshihni, ju s’keni paguar pér nderimin, por pér
poshtérimin tim!.. Si do t€ pérgjigjej tjetri, do t& fliste i
nxehur? Kur nxehej, meqé bosi i karburanteve e kishte
zakon qé€ nganjéheré té shfrynte avull nga goja, Robert
Dizdarin e thérrisnin edhe Robert Dizel. Ndonése po u
afrohej té tridhjetepestave, ai ende s’ishte martuar dhe,
me z€ ose nén z&, né€ shoqérin€ e femrave qarkullonin
fjalé té tilla: “M¢ leht€ éshté t’i rezistosh pasurisé sé tij,
sesa mashkullimit t€ tij.”

Ndoshta pa e zotéruar dot veten, duke béré ecejake
né kabinetin e kryeparit si t&€ ishte né€ sarajet e tij,
Roberti do t’ia kthente pérgjigjen me pak arrogancg, si¢
parapélgente kur haste véshtirési: “Aleksandri €shté i
lutur ta kuptojé mé miré Aleksandrin. Por gjérat e thella
nuk arrihen lehté, ndryshe edhe nafta do té nxirrej nga
néntoka me lehtésiné g€ nxirret uji.”

Loja me emrin e ¢okollatés ishte njéra nga pengesat,
qé e zeméroi Dinén kur mori vesh se Roberti po i vinte
rrotull bijés s€ tyre. Atij 1 pélgen té jeté spektakolar né
jeté, 1 tha t€ shoqit, dhe kjo ma shpif. Sipas meje, edhe

kur duket se nuk ia var askujt, ky faré Roberti rron pér
syté e botés.

Shkaku tjetér q€¢ Dina Markajanit (Kacgelano) ia
shpifte mé€ keq dhe e bénte Robertin t€ papranueshém,
ishin duart e tij qé dikur, si¢ besohej n€ Lavidan, i kishte
ndyré me trafige e kontrabandg. Flitej se né€ fillim, duke
bredhur népér Ballkan, ai ishte marré me kontrabandén
e arit té¢ verdhé. Pastaj, me té gjetur jashté partneré si
vetja kishte kaluar tek ari i zi, duke e zgjeruar tregun
e karburanteve qé nga Durrési deri pértej Ulqinit, né
Tivar.

Né kété piké Aleksdandri i vinte stop s€ shoges.
Ndoshta pér ca kohé Robert Dizdari ishte gjurmuar
nga policia, ndoshta edhe telefoni i tij ishte mbajtur né
pérgjim, mirépo ndonjé thirrje pér t'u marré né pyetje, aq
mé pak ndonjé akuzé zyrtare nga prokuroria atéheré nuk
kishte pasur. As kur mori detyrén e kryebashkiakut nuk
gjeti atje ndonjé dokument, g€ mund ta kompromentonte.
Prandaj Dilaver Cara, ndonése s’ia jepte vetes até
merité, nuk kursehej pér zotin Dizdari: “Ki inat por jepi
hakun. Sheiku i Lavidanit éshté mjeshtér, pérderisa me
njérén doré lan tjetrén dhe me té dyja fytyrén.”

29. Mosmarréveshja qé ndizej shpesh mes Aleksandrit
dhe Robertit ishte pér Shtépiné e Gjakut, njé nga objektet
e pakta t€ vizitueshme (bashk& me njé kompleks banjosh
turke, etj.), q¢€ kishte shpétuar ende nga e kaluara e
largét. Jashté njihej edhe si Kulla e Gjakut. Madje né
shekullin e néntémbédhjeté, duke dashur t’i jepte njé
karakter sa mé té forté ekzotik, ndonjé autor i huaj e
kishte tjetérsuar n€ shénimet e tij t€¢ udhétimit. Né té

vérteté ajo ishte njé banesé e tipit qytetar, me shkallé
té dyanshme guri, ¢ardak, oda me musandra, porté té
madhe me strehé, oborrin e rrethuar me avlli, ashefin
pér gatim dhe pusin me c¢ikrik. Té parapérgatitur nga
leximet, turistét e huaj hynin brenda me shpresén se do
té shihnin armé, pisqolla dhe pushké té gjata t€ varura
né€ mure, fréngji t€ ngushta pér t€ vézhguar e pér té
qélluar né€ rast nevoje, sepse aty mblidheshin burra
q€ pasi kishin vraré hasmin e tyre, 1 priste shpagimi 1
gjakut me gjak.

Kurse e vérteta u dilte ndryshe. N¢ até shtépi gjenin
vetém orendi e veshje femérore, deri edhe gjergjefé ku
géndisej me méndafsh, arka paje dhe njé avlémend pér
té endur sixhade. Vajzat q€ e kishin humbur virgjériné
dhe nga frika se familjarét mund t’i ekzekutonin, gjenin
aty strehim e mbrojtje. Vecanérisht pér vajzat muslimane
shérbente si njé 1loj internati ose manastiri, pavarésisht
se nuk trajtoheshin si murgesha té€ pérjetshme. Njé
késhill bamirésie i fisit t€ Dizdaréve kujdesej pér fatin e
tyre t& métejshém, shpesh duke i martuar diku larg, atje
ku s’mbérrinte nami i keq, me burra g€ kishin mbetur
vejané ose u kishte kaluar mosha.

Né kohén e pushtetit komunist banesa ishte
shtetézuar, duke u pérdorur pér muze etnografik. Por me
rrézimin e atij regjimi, prona iu kthye trashégimtarit té
Dizdaréve, Robertit, me kushtin qé pasi t€ restaurohej
me fonde publike, ¢ka asnjéheré nuk u bé, banesa té
mbetej] Monument Kulture. I interesuar mé tepér pér
vendndodhjen dhe truallin e bollshém, dukej se zotit
Dizdari s’i hynte fort né sy veté objekti. Prandaj heré
pas here ia kujtonte kryebashkiakut: “Nuk mé pengon

xhepi, por inati me shtetin. Po s’i hodhi paraté shteti,
derisa té shembet veté, rrangallé do ta 1¢ Monumentin.”

Qé ky njeri ishte i paparashikueshém, Aleksandrit
ia kishte pohuar edhe Udi Urlani. Vetém dy dité
mé par€, ndonése Roberti ishte profan né até fushé,
kryearkitektit dhe kryearkeologut t& Lavidanit i kishte
propozuar njé¢ ¢mim marramendés pér koleksionin
privat t€ ikonave, vetém e vetém pér njé trill t& tij.
Kurse Aleksandér Markajani i kishte kémbét e lidhura,
me arkén e varfér publike atij i dukej shumé ta merrte
pérsipér bashkia restaurimin e asaj binaje. Por as nga
shiu né breshér nuk donte té binte. Do t& ishte papjekuri
t’1 prishte marrédhéniet me biznesmenét e médhenj,
sidomos kur qyteti e kishte shpirtin né zgrip. Késhtu
g€, po t€ mos kishte ndodhur sfida kompromentuese e
cokollatés, do té€ vazhdonte té tregohej gjakftohté me
Robertin.

Si ndenji vetém njé copé heré (“E ka apo s’e ka
me mua?”’, pyeste veten. “Me mua e ka, maskarai!”),
si férkoi edhe vetullat me gishtérinj pér ta lehtésuar
sadopak dhimbjen e koké&s, doli né korridor gé t&
ndérrronte ambient. Kaq u desh dhe u gjend i rrethuar
nga népunésit dashamirés. Ah, ¢faré shije! Cfaré peshe,
cfaré ambalazhi dhe c¢faré... Papritur i ndérpreu. I kishte
mbetur peng dhe i erdhi pérséri t& pyeste pér shijen,
por tha digka qé i habiti népunésit. Jo, s’u pajtuan ata,
dyshimi juaj €shté pa baza, zoti Markajani. Ka ndodhur
dicka si me cokollatén paraardhése, q¢ s’mund té
personalizohej pér vajzén tuaj, pérderisa ishte shkruar
Balerina dhe jo Koreografja. E zez€ mbi té bardhé,
edhe késaj here nuk thuhet Aleksandri por Aleksandri i

madh. Zotrote mund t€ vendosni veté, por me sa dimé, e
keni béré prej kohésh zgjedhjen tuaj: Ju jeni Aleksandri
1 Lavidanit dhe jo Aleksandri i Magedonisé. Mos na
braktisni, ju lutemi shumé, tashmé jeni i zgjedhuri yné
dhe, né situata kaq té véshtira, qyteti ka nevojé pér
prijésin e vet.

U ndje i bezdisur dhe u kthye n€ kabinet me mendjen
te njeriu, q¢ mund t’ia shprehte hapur opinionin e tij.
Sapo tjetri e hapi telefonin, ia rréfeu téré nerva lajmin e
¢okollatés.

“E ¢faré pastaj?!”, ia ktheu Udi matané. I ndodhur
mes artizanéve, t€ ciléve u kishte dhéné porosi pér
mjete lufte, vazhdoi menjéheré: “Mos t€ ka sjellé te
dera e bashkisé ndonjé heshté?! Mos té ka sjell€ pancir,
mburojé, ndonjé shpaté apo...”

“Aty mé rri”, e ndaloi Aleksandri. “Me dimensionet
q¢é ka, ajo ¢goko bén punén e shpatés.”

“E mir€ at€heré, po ua shkurtoka gjuhén llafazanéve
qé flasin keq pér prijésin”, geshi Udi.

Duke mbyllur telefonin, ky fund s’i pélqeu. Mé miré
mos t€ kishte geshur, mendoi Aleksandri. Pastaj, duke
e tradhtuar pér nj€ ¢ast mikun besnik, murmuriti: “S’di
pérse, nganjéheré mé duket sikur t€ gjithé jané t€ shitur
ose mezi presin t€ shiten. Urlani e ka mendjen te panairi
detar dhe e mban shpresa se bosi i naftés do té financojé
dicka pér pajimet e anijes.”

Né mesnaté e vrau ndérgjegjja dhe, teksa pérpélitej né
shtrat, i kérkoi ndjes€¢ Udit né distanc€. Pastaj vendosi té
flinte. Por kishin kaluar edhe dy oré té tjera, kur dégjoi
té shogen t’i thoshte: “Cfaré dreqin ke qé flet me vete?!
Gérr-gérr, mé le pa mbyllur syté sonte.”

Né méngjes edhe Klementina dukej se nuk kishte
fjetur miré, a thua se koreografja kishte dhéné mésime
danci né krevat.

30. Por njeriu g€ e kaloi téré natén pa gjumé, bashké
me njé skuadér pune, ishte Udi Urlani. Kur zbardhi
drita, ende pa u hapur zyrat e administratés, kalimtarét
e rastit pikasén njé ndryshim né sheshin e bashkisé.
NE pjesén e gjelbér g€ rrethohej me borduré té ulét,
ishte montuar njé maket i Faltores sé Delfit. Kush e
njihte nga afér kryearkitektin e ri té qytetit, s’e vuri
né€ dyshim dorén e tij. Ve¢se krahasuar me origjinalin,
faltorja butaforike q€ ishte riprodhuar né pérmasa
ekspozimi, kishte edhe dallime. N& ballinén lindore
ishte ruajtur figura e Dionisit, hyut té kaosit dhe
shkeljes s€ shfrenuar té rregullit. Ndérsa né ballinén
peréndimore shihej hyu i rregullit dhe harmonisé,
Apolloni. Kushedi pérse, Udit 1 kishte shkrepur qé
né planin e paré té€ shtonte nga vetja njé figuré. Dhe
kishte shtuar Bindin ilir = Poseidonin grek = Neptunin
romak, duke mbajtur n€ duar sfurkun e tij me dhémbé.
Por né t€ katér anét nuk gjendej asnjé nga mbishkrimet
e njohura t€ Delfit. I vetmi mbishkrim i ri ishte ai qé
ishte paré né monitor: “Kur nuk shkon drita te njeriu,
shkon njeriu te drita.” Teksa i géndronin pérballé,
pasi u mblodhén shpejt né shesh, lavidanét i théthinte
kuptimi i tekstit dhe, prej asaj thirrjeje me shkronja
bronzi, sikur u nxirrnin syté xixa.

Tashmé ishte vendosur pérfundimisht, monitori
1 madh dhe gendra e zérit qé administroheshin nga
bashkia, do té pérdoreshin vetém pér interesin publik.

Ata s’mund t€ pérdoreshin si mé paré€, kur privatét i
merrnin me qira pér pes€ sahat, njé dité gjithé ditén
apo tri dit€ e tri net rresht. Dhe kishte ndodhur qé né
ato tri dit€ lavidanét t& lexonin vetém nj€ emér: Helena
Arifi. Gjaté tri netéve vetém komplimentin: Ti je bota!
Ndérsa pak mé poshté edhe nénshkrimin: Qimo Rrota.
Pronari i thertores sé vicave vértet e kishte hapur
zemrén, mirépo singeriteti i tij gjykohej si egoizém.
Njé parukiere e vetme, qofté dhe kampione si Helena,
nuk mund té barazohej me téré interesat e Lavidanit,
aq mé pak té béhej bota, si¢ pohonte zoti Rrota.
Prandaj publiku tani lexonte thirrje t€ tjera n€ monitor,
aty gjente ose trinin€ e Aleksandrit pér ripértéritjen
e qytetit, ose sentenca mobilizuese si: “Lavidané té
mengur, trima dhe t€ ndershém, sot lavdia gjendet me
shumicé midis nesh. Por n€ asnjé rast nuk dhurohet,
ajo fitohet.”

Asgjékundi s’po shiheshin mé qytetaré qé gogésinin
té pérgjumur. Pérkundrazi, t€ ndezur nga interesi i
komunitetit, kaq po u shtohej adrenalina né gjak, sa
gjithkund ndiheshin ngushté. Edhe krevati ku mé paré
gjenin prehje, filloi t'u dukej i padurueshém. Teksa
vrisnin mendjen se pér ¢faré mund t€ investonin,
rropateshin heré né njé brinjé, heré né brinjén tjetér,
thua se ishin shtriré n€ skara prushi.

Kur takoheshin né méngjes, t€ gjithé prisnin qé
ndonjé guximtar t’i shqiptonte i pari fjalét magjike:
“E vendosa, uné do té investoj pér...” Nuk i prisnin
aq nga Qimo Rrota i thertores. As nga Alush Fugeku,
tregtari sezonal i grumbullimit t€ biméve mjekésore,
vecanérisht i rozmarinés s€ egér dhe kamomilit, por

qé€ veté atij nuk i jepnin asnjé efekt geté€sues. Madje
pér shkak té natyrés rebele e pérjashtonin pérkohé&sisht
edhe Robert Dizdarin, qé shfaqej shpesh me gepallat
pak t€ nxira, sikur né méngjes t’i kishte laré syté me
nafté.

Mg tepér se prej kujtdo, lajmin pér investimin e
paré e prisnin nga konsulli i Azis€, Jasin Bilali, meqé
ishte pronar i madh, karakter bujar dhe bashkéshort
shembullor. Por edhe zonja Lali s’i linte gjé mangut.
Ajo mbante njé Trofish, oré zvicerane g€ e kishte aq
té bollshém zinxhirin, sa dukej sikur ngjitur me kygin
e saj, mund t& lidhej edhe kyci i té€ shoqit. Cifti shihej
gjithnjé bashké dhe po té ndodhte t’i shihnin tek, duhej
té kishte vetém nj€ arsye: njéri tani gjendej né gjykaté,
duke paditur tjetrin pér kété sjellje té pahijshme. Mirépo,
sado gé€ po tregohej mé aktiv, as zoti konsull s’po e hapte
gojén. Derisa dikush spekuloi n€ radion lokale, duke u
deklaruar né emér té tij: “Miréméngjes, bashkéqytetaré
té dashur. Kam vendosur t’ju flas pér investimin tim.
Uné jam Jasin Qerim Bilali, mbrapa mé vijné Historia
dhe zonja Lali. Tani...”

Roberti gjithnjé e kishte gjykuar si konservator
frikacak, por me kété rast e shtjelloi mé gjeré argumentin.
Ai tha se kush &shté trim i vértet€, ka guximin qé
historin€ ta gjejé pérpara, jo ta térheqé nga mbrapa si
rimorkio.

31. Megjithaté Lavidani s’i shpétoi njé l1€ngate t& re.
Ajo e gjumit, pér shkak té tensionit t&¢ menjéhershém,
u zévendésua me pagjumésin€. Dhe t€ gjithé pranuan
se pagjumésia né qytet po béhej epidemike. Pabet dhe

klubet e nat€s nuk patén ndonjé pérfitim t€ dukshém,
ato ruajtén thuajse t€ njéjtén klientelé, pasi me zakonin
pér t’u shtrir€, sidoqofté qytetarét s’e 1€shonin shtratin.

I vetmi qé pérfitoi me ruletin e tij, ishte Valmir
Luniku. At€ makiné inxhinieri nuk e pérdorte vetém
né behar pér pushimet e zakonshme, por gjaté téré
vitit. Sidomos kur binte né trishtim, heré-heré e
braktiste apartamentin né lagjen A/2 dhe zhduke;j
pér ca dité me shtépiné e tij 1&vizése, duke ndjekur
bregdetin dalmat deri né Trieste. Shkon me njé fytyré
dhe vjen me njé tjetér, thoshin disa pér kéndelljen e
tij. Por edhe kur shkon, edhe kur vjen, dy kanxha i
ka gjithnjé me vete: flautin e rinis€ dhe ndjenjén pér
Amardén.

Né stinét kur plazhet ishin té zbrazura, vendgéndrimet
mé t& pélqyera me ruletin ishin livadhet né€ kémbét
e Malit t€ Térbunit dhe prapa Kodrés sé Lugatit, por
vecmas ullishtat e Lavidanit. Ndodhte qé né orét e
vona t&€ mbrémjes, pa mundur ta pérballonte shtysén,
i telefononte Helena Arifit, s€ cilés ia pérshkruante
tabloné g€ shihte, dritén e 1éngshme té€ hénés dhe gjethet
e ullirit qé kishin marré njé shkélqim metali, si t€ ishin
prej platini. E pastaj?, pyeste Helena. Pastaj i 1€viz era,
thoshte ai, dhe kéto fletéza béjné punén e tastave té flautit.
Fliste me pak tym né zg, si t€ ishte duke komunikuar jo
tamam prej ku ndodhej, por prej distancés ku i kishte
fluturuar mendja. E ku ta dish, ndoshta Helena mund
t’1 telefononte Amardés dhe, ashtu kalimthi, t’i thoshte
se sapo kishte dégjuar muzikén e flautit t&€ Lunikut, atij
“t& fejuarit” t€ saj t€ dikurshém. Njé mbrémje Helena e
ngacmoi duke geshur:

“ME duket se deti po ¢on tallaz andej nga ti. Ndihesh
si até dité?”

Ajo dité€ 1 pérkiste vegjélis€ sé tij, kur kishte gené
stin€ vere, por deti ishte i trazuar dhe fémijét rropateshin
né breg pér té béré késhtjella rére. Pastaj dy vogélushé
térhoqén vémendjen e plazhistéve. Ishin pa mbathje dhe
po rrinin picillak ball€ pér ballé€ né nj€ largési qé, po t’i
shtrinin krahé&t, b&€heshin bashké. Megjithaté véshtrimet
e t€ dyve binin pak pjerrtas. Cuni po ia shihte asaj dhe
goca ia shihte atij. Té dy me njéfaré habie. Por sado
té magjepsur nuk l€viznin nga vendi, thua se ¢far€ i
térhiqte edhe i shtynte njékohésisht. E gjendur mé prané
tyre, néna e ¢upés e ngriti z€rin befas: “Shih, shih, kéta
sikur jané njohur pa u lindur, po sillen tamam si té
fejuar!” “Po, po”, ia priti njé plak qé bénte banja rére
pér reumatizmén, “vegse si t&€ fejuar qé s’jané té sigurt
nése do t€ martohen.”

Banonin larg njéri-tjetrit dhe mé pas u ra fort rrallé
té shiheshin. Por si t€ kishte gené e taksur, u bashkuan
né gjimnaz. Dhe atje, kur kapnin ca si feksje té befta
né oborr, kishte vajza g€ u vinte t€ kthenin kokén,
duke besuar se Valmiri ndodhej prapa shpinés sé€ tyre,
pasi vezullime t€ atilla mund t&€ 1€shonte vetém grishja
melankolike e syve té tij. Kurse me Amardén u duk se u
gjetén té gatshém edhe pér t’u puthur, si té ishin té fejuar
té vértete.

Natyrisht, Valmiri nuk ishte ndonjé romantik
flegmatik. Késhtu q€, sapo u krijuan rrethanat e
pagjumésisé, nuk ménoi ta kapte rastin. Pa e ndryshuar
karakterin familjar t€ ruletit, duke 1€vizur pak frigoriferin
dhe kéndin e gatimit, hapi vend pér ca aparatura, antenén

e té cilave e nxori mbi ¢atin€ e makinés. Kujtdo q€ po
vuante nga epidemia e re dhe bénte porosi paraprake, ai
mund t’i vinte n€ ndihmé pér té€ fjetur. Dhe porositésit
e paré€ nuk vonuan, sepse sa t€ shpenzonin pér kimikate
né farmaci, mé miré paguanin ilagin natyral g€ ishte
shpikur.

Sipas déshirés s€ porosité€sve, inxhinieri u dérgonte
sinjale qé transmetonin té lehura gensh pér ata g€ i
ndihmonte ekzotika e fshatit, disave sinjalet e rrebeshit
té shiut, t&€ shushurimés g€ bénte rrjedha e lumit apo
trokéllimat e kuajve né vrapim. Pérséritja krijonte
monotoni, monotonia jepte mpirje té trurit dhe mpirja
ndillte gjumin. Valmiri e parkonte makinén diku prané
shtépisé s€ porositésit, i jepte atij njé miniaparat pér ta
véné te koka e shtratit, ndérkohé qé veté shtrihej e flinte
né rulet, pasi transmetuesi ishte programuar pér puné
automatike.

Kundérshtarét dhe ziligarét u menduan sa u menduan,
derisa e cilésuan makina e genve. Doemos, porositésit
mérdhezeshin nga inati dhe s’e pranonin nofkén, sepse
u dukej sikur me genté aludohej pér veté ata. Pse nuk i
thon€ makina e shiut, arsyetonin t€ nxehur, e kuajve apo
e lumit?!

Por prapéseprapé kérkesat e t€ pagjuméve vijonin,
ndérsa Valmiri i pérgjigjej tregut edhe pér dhjeté a
dymbédhjeté shtépi g€ gjendeshin né té€ njéjtin pellg.
Madje ndodhte qé kérkesat t€ ishin mé té shumta, por
aparatura e kishte t€ kufizuar numrin e pistave pér
transmetime paralele. Njéqind veta mund té dégjonin
njéherésh derdhjen e njé ujévare, kéngén e bilbilit
né degé té ullirit apo rrapéllimén e trenit né€ shina.

Por lavidanét qé donin gent€, vrapimin e kuajve ose
palosjen e valéve né bregdet, até naté€ do ta kalonin
pa véné gjumé né sy, duke éndérruar si t€ béheshin
té¢ lavdishém me ané t€ njé investimi. (“Ah, cfaré
ndrigimi qé ka bronzi i ri, sidomos bronzi vienez q¢ ¢
ruan shkélqimin aq gjaté!”)

Pér larmi mé t€ madhe Valmir Luniku pérdori edhe
disqe, ku ishin regjistruar kukama e qyqes, féshférima
e erés, kllapuritja e peshqve, mekérima e kecave dhe
pikimet e pareshtura né strehén e catis€. Népérmjet
mbivendosjes transmetoi edhe njé miks me kéllishjen
e gjinkallave, kikirikin€ e gjelave, bulurimén e demave
dhe palljen e gomeréve. la doli, sepse pas natés sé paré
kété sinjal e kérkuan néntédhjeté e tre lavidané. E keqja
ishte kur ndonjé nga pasanikét kérkonte ta mbante
ruletin pér njé€ javé rresht prané shtépisé sé tij. Madje,
pérkundrejt pages€s totale, i bllokonte t& gjitha pistat
e tjera, pasi déshironte jo mikse, por alternim sinjalesh
minuté pas minute.

N¢é kété rast, megjithése 1 vinte zor, Valmir Luniku
shfajésohej shkurt para bashkéqytetatréve: “Respekti 1
ndérsjellté, biznesi personal.”

32. T¢€ kérleshur nga inati (atyre u dukej sikur tjetri
po i shkelte me kémbg), njé tufé kundérshtarésh vajtén
pér t’u ankuar te kryepari, t€ cilit i kérkuan gé ruletit t’i
ndalohej transmetimi. Ishin t€ bindur se do ta vinin me
shpatulla pér mur, duke i théné:

“Ne ndihemi té fyer nga lehjet, kukamat, bulurimat
dhe palljet e veshgjatéve.”

“Po ju pse nuk kérkuat sinjale humanoide nga
inxhinieri?”’, u kujtoi né ¢ast Markajani. “Pse nuk kérkuat
bubullimat e burrave, kur rrahin grat€ e Lavidanit dhe
cirrmat e grave, kur i gjuajné burrat me tigan?!”

Kur pa se prapé s’héngrén pyké, patriarku Aleksandér
u ngrit mé kémbé:

“E shoh se deri tani s’u paska hyré né rradake gjé
prej gj€je. Po kjo pra éshté ajo ¢faré presim, zhvillimi
1 nismés private. E ka pasur Lavidani ndonjéheré
Makinén e Qenve? Nuk e ka pasur. Ja qé nj€ lavidan
1 mengur e pasuroi qytetin ton€ me njé shpikje
origjinale, qé nuk e ka qytet tjetér né€ faqe té dheut.
Si shenjé e rigjallérimit toné shpirtéror, ne po i japim
botés bujarisht até g€ i mungonte. Dhe nuk do t& keté
patenté, njerézimi le ta marré falas, ta pérdoré dhe ta
gézojé!”

Pas kétij vérshimi u duk sikur do t’u tregonte derén.
Por né t€ vértet€, duke i kaluar me radhé ua rrahu
zverkun me shuplaké, thua pér ndonjé shkundje té
trurit. I informuar se ¢’vlonte poshté, ai i késhilloi té
tregoheshin dashamirés ndaj nismés sé€ tjetrit. Shkoni
prané Faltores s€ Delfit tani, shpresoj ta gjeni atje dritén
qé i duhet mendjes suaj.

Ankuesve as g€ u hyri né sy drita até cast, ata
shkuan drejt e né€ poligon ku do t€ shfrenin, duke
zgjedhur me intuit€ armén dhe tabelén. Por veté
Aleksandri ishte né€ oré t€ miré. Né dhjeté e njézet e
pes€ minuta Udi Urlani e kishte njoftuar se n€ zyrén e
urbanistikés po mbérrinin projektet e para. Dhe prijési
ishte 1 pérgatitur tashmé pér ta udhéhequr qytetin drejt
prosperitetit. Pa e ditur pérse dhe si i kishte ardhur

ndér mend, kishte vendosur q¢ dokumentet e miratimit
t’i nénshkruante me nominimin e ploté: Aleksandér
Frederik Markajani.

“Ti vetém zgjidhe nj€ projekt”, e kurajoi Udin. “Le
té jet€ dhe i vogél, por ta béjmé sefte sa mé shpejt!”

Vetévrasja

33. Dhe zbatimi i projekteve nisi. Por fatkeqésisht
1 pari me vetévrasje. Disa deshén ta quanin vrasje, por
ekspertét provuan me gjakftohtési se né€ trupin e viktimés
nuk kishte shenja dhune dhe né gotén e pérdorur nuk
u gjetén shenja t€ huaja gishtash. Mé pas, kur do t&
pérfundonte rikonstruktimi i rrugés dhe Diana e Adil
Pishakut kérkoi t€ rihapej dosja, duke hedhur dyshime
té reja pér Fucekun, hetuesi Rudi Hakani i tha: “Zonjé¢,
nuk dénojné dyshimet por provat. Sikur njéqind heré
ta hapnim dosjen, gjykatési s’do t€ mund t€ dénonte
askénd pér burrin tuaj.”

Né até rrugé dytésore kishte gjashté shtépi. Kishte
gené territor i liré dhe, si¢ u shit shpejt, u ngritén po
aq shpejt tri shtépi t€ reja né njérén ané, tri né tjetrén.
Kalimin mes tyre, ngaq€ i kishin banjat me gropa septike,
banorét e lagjes e quajtén Rruga e Qenefeve. Makina
mé e spikatur qé€ shihej andej, ishte cisterna e kuqge ¢eke
qé, duke véné né puné kompresorin, thithte me njé zorré
té trashé ujérat e zeza. Sipas déshmitaréve qé banonin
rrotull, duhma e fekaleve béhej e padurueshme sidomos

gjaté verés. N¢ fillim rruga kishte gené e shtruar me
ca cakull, por tashmé i kishte dal¢ tabani dhe né téré
gjatésiné e saj (rreth 270 metra) ishin krijuar gropa. Si
ndérmjetése q€ lidhte dy paralele t€ rrahura pér qytetin,
andej kalonin automjete dhe kémbésoré. Por kéta té
fundit e kishin mé& pisk, sepse mungonin trotuaret.

Kryefamiljarét rané né njé mendje pér t€ investuar,
madje duke zvogé€luar oborret para shtépive, do té
shtonin edhe trotuaret. Mirépo teksa b&hej projekti, u
doli njé klecké. Mé té djathté, mu né€ krye té€ rrugés, Adil
Pishaku kishte njé€ truall q€ zgjatej rreth tridhjeté metra.
Investitorét kérkuan t’ia blinin, por ai u tha se nuk mund
té vendoste me krye t& vet. Ta thérrisnin t& shogen né
kafenené ku po béhej pazari, Fugekut iu duk njé€ fyerje e
rénd€, pranda;j i lan€ afat pér t’'u menduar.

Mbas tri dit€éve Adili njoftoi se me ¢mimin qé i
kishin dhéné, nuk ishte i gatshém t’ua shiste. Si njeri
gjaknxehté, Alush Fugeku ia pérplasi me té parén: “Kur
té pérmirésohet rruga, ¢mimi i kétij trualli do t€ rritet.
Késhtu té paska mésuar Diana?!” Por Bernard Fernaca,
pronari i Sallonit Linea Gress, ku tregtoheshin pllaka
shtrimi, pajisje hidrosanitare dhe libra t€ pérdorur, e
mori mé shtruar. Tekefundit ju banoni né lagje tjetér, i
dha njé argument, né truallin q€ ju kérkojmé nuk keni
shtépi. Meqé€ s’mori pérgjigje, shtoi edhe argumentin e
dyté. Apo ju rren mendja se ndonjé dité do t’i lexoni ¢ift
emrat né tabelé: Rruga Adil dhe Diana Pishaku?! Njé
javé afat dhe éshté kufiri i fundit, késhtu thuaji Dianés,
u hyri prapé né mes Fugeku.

Duke gené né véshtirési, ortakét iu drejtuan pér
késhill€ nj€ bosi me pérvojé. Pér t€ fituar besimin e zotit

